
KRESHMËT, RRUGË KTHESE DHE SINODALITETI

U paraqit edhe fushata e Dikasterit për Shërbimin e 
Zhvillimit të Gjithanshëm Njerëzor, ti tulluar 
&quot;Me të në mal&quot;Kreshmët dhe bukuria 
lidhen ngushtë nga Françesku në mesazhin kreshmor 
të këtij viti. Lidhje e rrallë, e nënvizuar nga Papa me 
episodin e Shndërrimit të Krishtit mbi malin Tabor. 
Nga njëra anë, Zoti që rrezaton dritën e Tij na kujton se 
bukuria rrjedh nga ndryshimi, nga përpjekja për ta 
rimenduar veten, domethënë si kthim në fe, ndërsa 
prania e apostujve: Pjetrit, Jakobit dhe Gjonit na 
zbulon se bukuria është përvojë kolektive, intime, por 
jo private, prandaj, në gjuhën kishtare, përvojë 
sinodale. Këtë nënvizoi kardinali Michael Czerny, 
prefekt i Dikasterit për Promovimin e Zhvillimit 
Integral Njerëzor, gjatë paraqitjes, të mesazhit të 
Papës në Sallën e Shtypit të Selisë së Shenjtë.

U paraqit në Sallën e Shtypit të Selisë së Shenjtë, 
Mesazhi i Papës Françesku për Kohën e Kreshmëve 
2023. Papa, kujton Kardinali Czerny, bën thirrje që 
lutja dhe agjërimi të jetohen për ta përmirësuar botën. 
Lufta në Ukrainë dhe tërmeti në Siri dhe Turqi 
kujtohen si dëshmi e rrezikut të shkatërrimit të njeriut 
dhe të krijimit.

Kujtoi kardinali Michael Czerny: Nxitja e Françeskut 
është ta jetojmë lutjen dhe agjërimin për të 
 përmirësuar botën. Është thirrje për bamirësi dhe për 
zhvillimin integral njerëzor, në një botë ku duhet të 
pyesim veten nëse nuk është indiferenca jonë ajo që e 
bën më të vështirë shtegtimin për ata që e jetojnë jetën 
si &quot;ngjitje në vise shumë të pjerrta&quot;. 
Detyra e Kishës - kujtoi Kardinali Czerny - është të 
nd ihmojë për zhdukjen e pengesave dhe të 
ngarkesave, që e frenojnë zhvillimin njerëzor, jetën e 
begatë, pa luftëra, me paqe të përhershme!  Kjo, ëndrra 
e njerëzimit! Në këtë kuptim, &quot;situata që pasoi 

pandeminë është ende e pasigurt, e lufta në Ukrainë 
nuk duket se ka mbaruar&quot; e është vetëm një ndër 
dhjetëra të tjera, ndoshta ndër të gjitha, ajo që zbulon 
më qartë se bota e tërë është para rrezikut të 
shkatërrimit”, nënvizoi kardinali, duke kujtuar 
gjithashtu se “tërmeti shkatërrues në Turqi e Siri na 
kujton katastrofat e shumta natyrore të një krijimi, që 
duket sikur këlthet, rënkon dhe vuan”.



KRYEDIOQEZA METROPOLITANE SHKODËR - PULT

KUMBONA E SË DIELLËS
Viti XXXVI, nr. 1/2 (563 - 564) Janar - Shkurt 2023
Revistë Fetaro-Kulturore

Dom Dritan Ndoci

VORBËTARI QË NA JEP JETË 

Motër Dila Shtjefni

Papa Françesku

E MIRA E PËRBASHKËT

Moter Marjeta Gjoka

EKZISTENCA E NJERIUT NË KRISHTIN 

 THEOTOKOS NË ZEMËR TË MISTERIT

 Dekret

JEZUSI SI  MODEL PËR T'U IMITUAR

Konferenca Ipeshkvore

DITA PËR JETËN  

JEZUS TË DUA

Dom Mark Pashkja

TË NDJERIT SË BASHKU  

Imzot Angelo Massafra OFM

 PËRKATËSI NDAJ KRISHTIT

NDJESA E PLOTË

ASKUSH NUK SHPËTOHET I  VETËM

Luigj Mila

 KOMISIONI KOMBËTAR PËR LAIKËT, 

FAMILJEN DHE JETËN

Redaksia

Mons. Ottavio Vitale

Don Antonio Ammirati 

KONTRIBUTI I  SOLIDARITETIT NJERËZOR

Frank SHKRELI

Konferenca Ipeshkvore e Shqipërisë

EVROPA NA KA DHËNË ZEMËR

Motër Simonetta Fenu - MFJF

KUVENDI I  ABRIT

PAPA BENEDIKTIT XVI

Redaksia

4

6

14

10

15

16

17

18

19

21

20

22

23

26

27

28

Drejtues 
Imzot Angelo MASSAFRA

Redaksia:
Dom Nikë Ukgjini (Kryeredaktor)
Dom Vlash Palaj
Dom Gjovalin Simoni
Xhon Nika (Redaktor Teknik)

Adresa:
Arqipeshkvia Shkodër
Sheshi Gjon Pali II
Tel. 0222-42764 / Fax. 0222-43673
e-mail: n_ukgjini@yahoo.it
www.kishakatolikeshkoder.com



4

VORBËTARI QË NA JEP JETË ME SHPIRTIN E VET

Dom Dritan Ndoci

E nuk është ky e vetmi biblist që e mendon krijimin 
e njeriun nga ana e Hyjit si të ishte vepra e një 
vorbëtari, sepse ndonjë tjetër autor e argumenton edhe 
më thellë një bindje të tillë: «Ajo që përshkruhet në 
rreshtat 4-6, përfaqëson parashtesën e nevojshme të 
krijimin të njeriut si një vepër e bërë me duar nga ana e 
Hyjit. Ai, në fakt, “e trajtoi” njeriun: është përdorur 
folja yāșar, që tregon veprimin e dikujt që i jep trajtë 
një objekti, siç bën vorbëtari me baltën (shih Is 41, 25; 
Ger 19, 1)» (Po aty, fq. 100-101).

E kemi lexuar patjetër shumë shpesh këtë rresht të 
librit të Zanafillës dhe, patjetër, na ka shtyrë në 
meditime të bukura e të thella rreth dinjitetit që Zoti i 
ka dhënë natyrës njerëzore, kësaj natyre të cilën deshi 
ta krijonte «në përngjasimin e vet» (Zan 1, 27). Në fakt 
në librin e Zanafillës vetëm për njeriun e jo për krijesat 
e tjera thuhet se «nëpër hundë i shtiu frymën e jetës», si 
të thoshte «fryu mbi të», pra «dhuroi frymën e vet». 

Për ta thënë më shkurt: Hyji nuk ka përtuar të 
përvujtërohet qysh në çastin kur na ka krijuar. Nuk ka 
ardhur turp ta linte për pak kohë mënjanë madhështinë 
e lumnisë së parajsës, për t'u zhytur në baltën prej së 
cilës do të na krijonte. Në mendojmë se Hyji ka filluar 
të përkulet mbi njeriun sidomos pasi ky ka mëkatuar, 
por qenkemi gabim, sepse përvujtërimi i Hyjit paska 
filluar qysh me krijimin tonë, kaq fort na ka përzemër. 

Por do t'i kthehemi pak më poshtë fjalës «frymë», 
sepse, ajo që më së pari mua personalisht ma ka 
“grabitur” vëmendjen, kanë qenë disa komente të 
shkurtra që kam lexuar jo shumë kohë më parë mbi 
fjalët ku thuhet se «Zoti Hyj e formoi prej pluhuri të 
tokës njeriun». Teksti është përkthyer kështu nga Dom 
Simon Filipaj e i përmbahet kuptimit të thellë 
teologjik që ai rresht mbart ka në vetvete. Por ndonjë 
biblist tjetër propozon një përkthim pak më ndryshe, 
që na nxjerr në disa përfundime shumë interesante: 
«Atëherë Zoti Hyj e trajtoi njeriun me pluhurin e 
sipërfaqes së tokës». (GIUNTOLI, F., Libri i 
Zanafillës: hyrja, përkthimi dhe komenti, Milano, 
2013, 74.)  Autori e bën këtë përkthim duke dashur t'i 
përmbahet mënyrës se si shpreheshin njerëzit e asaj 
kohe dhe të atij mjedisi ku është shkruar teksti i 
frymëzuar dhe, përkthyesi në fjalë, e komenton kështu 
përkthimin e tij: «Hyji paraqitet këtu si një vorbëtar që 
e trajtoi, me anë të pluhurit të brishtë të sipërfaqes së 

tokës, trupin e njeriut» (Po aty).

Imagjinoni pak: shpesh jemi mësuar ta mendojmë 
krijimin e njeriut nga ana e Hyjit vetëm në sajë të fjalës 
së Tij, por ky rresht i Zanafillës na lë me gojë hapët, 
sepse na thotë se Hyji, kur ka krijuar njeriun, paska 
dashur t'i bëjë duart pis, duke u angazhuar seriozisht 
dhe gjatë në këtë vepër. Duket sikur në njeriun Hyji ka 
dashur ta zbrazë tërë artin e Tij, duke mos përtuar të 
përkulet e të zhytet me baltën prej së cilës e krijoi. 

«Atëherë Zoti Hyj e formoi prej pluhuri të tokës njeriun 
dhe nëpër hundë i shtiu frymën e jetës e njeriu u bë qenie e gjallë.» (Zan 2, 7). 

 Si vazhdimësi jeta gjendet në krijesat e tjera, kurse 
tek njeriu është dhuruar direkt nga Krijuesi. Kjo më 
vonë ka bërë shumë teologë të mendojnë se Hyji 
bashkëpunon në krijimin e secilit njeri në këtë botë, 
duke ia dhuruar Ai vetë drejtpërdrejtë «frymën e 
jetës», atë që ne e quajmë «shpirt». E kuptojmë 
menjëherë se kemi hyrë në “ujëra të thella” të 
teologjisë së krishterë, por kjo na bën të shohim se si 
Shkrimi Shenjt, sa është i thjeshtë për t'u kuptuar, aq 
është edhe i pafundmë në thellësinë e tij. 

Deri këtu ishte ajo që kishte të bënte me pjesën e 
parë të rreshtit të bukur të Zanafillës, por sa më e thellë 
na duket tani edhe pjesa e dytë e këtij rreshti, aty ku 
thuhet: «Zoti Hyj... nëpër hundë i shtiu frymën e jetës e 
njeriu u bë qenie e gjallë». 

Vetë Jezusi, pastaj, do të përdorë pikërisht imazhin 
e erës që fryn për të folur për Shpirtin Shenjt: «Era fryn 
në drejtim që do; ia dëgjon ushtimën e nuk di nga vjen 
e kah shkon. Kështu ndodhë edhe me secilin që lind 
prej Shpirtit.» (Gjn 3, 8). E do të pohojë se, «kush nuk 
lind me anë të ujit e të Shpirtit, nuk mund të hyjë në 
Mbretërinë e Hyjit» (Gjn 3, 5). Kjo është edhe arsyeja 
për të cilën apostujve, në darkën e fundit, Jezusi u tha: 
«Është më mirë për ju të shkoj, sepse, po s'shkova, 
Mbrojtësi nuk do të vijë te ju, kurse, po shkova, do ta 
dërgoj te ju... Ai do t'ju udhëzojë ta njihni tërë të 
vërtetën.» (Gjn 16, 7. 13). E ne mendja patjetër na 
shkon menjëherë tek dita Rrëshajave, aty ku Shpirti 
Shenjt zbriti nga qielli mbi Kishën fillestare «si 
shungullimë e erës së fortë» (Vap 2, 2). 

Gjëja më e rëndësishme për t'u vënë re këtu është 
se, siç e cekëm pak më sipër, vetëm për njeriun thuhet 
se Hyji «i shtiu frymën e jetës». «Shpirti i jetës së 
njeriut vjen nga jashtë tij, pra nga Hyji dhe vjen 

përmes krijimit e jo si vazhdimësi.» (ECKHART, M., 
Koment mbi librin e Zanafillës, nën kujdesin e 
VANNINI, M., Gjenevë 1989, fq. 105).

Fakti se Hyji paraqitet si Ai që fryn mbi njeriun për 
t'i dhënë jetë, është shumë domethënës. Edhe në librin 
e Ezekielit profet gjejmë disa rreshta që paraqesin pak 
a shumë po këtë ide. Hyji i drejtohet me këto fjalë 
profetit të vet kur i thotë që të profetizojë mbi eshtrat 
njerëzore: «Profetizo, biri i njeriut e thuaji shpirtit: 
Kështu thotë Zoti Hyj: Eja, o shpirt, nga të katër anët e 
botës e fryj mbi këta të vdekur që ta rifitojnë jetën!» E, 
pas profetizimit, «në ta hyri shpirti dhe ata e rifituan 
jetën e qëndruan në këmbë.» (37, 9-10). 

Biri i amshuar i përngjau deri në ekstrem 
përvujtërimit të Atit të vet, Atij që u përvujtërua i pari 
aq fort saqë u bë pis me baltën nga e cila na krijoi e, nga 
ky përngjasim i Tiji ektrem, Biri na rikrijoi, duke na 
nxjerrë kështu nga balta e mëkatit. E prandaj Ati 
ndërhyri duke e ngjallur nga vdekja: «Prandaj Hyji e 
lartësoi tesve dhe i dha emrin që është mi çdo emër.» 
(Fil 2, 9). Kështu edhe na e dëshmoi të gjithëve se jemi 
të bërë për lavdinë e amshuar. 

Pra, përvujtërimi i Hyjit Atë kur po trajtonte si një 
vorbëtar njeriun, ishte paralajmërim i përvujtërimit të 
Birit të tij, të vdekur e të ngjallur për shëlbimin tonë: 
«Çfarë po mendonte Hyji kur po krijonte Adamin?» – 
pyeste Shën Ireneu i Lionit. E përgjigjej: «Po 
mendonte për Birin e Tij, të mishëruar, të vdekur e të 
ngjallur për shëlbimin tonë». Prandaj qenka 
përkujdesur që ta krijonte sa më të përsosur.

Pastaj teksti i shenjtë nuk thotë se njeriu u krijua 
nga asgjëja, por «prej pluhurit të sipërfaqes së tokës». 
Së pari kështu dëshiron të theksojë brishtësinë e qenies 
njerëzore, por një brishtësi e cila është e jetësuar nga 
«fryma e jetës» së Krijuesit të vet. Njeriu, pra, për të 
qenë plotësisht i tillë, duhet ta dijë se është tokësor, 
trup, materie, por edhe se është një qenie shpirtërore, i 
jetësuar nga Shpirti i Hyjit. Së dyti, kështu teksti i 
shenjtë dëshiron të theksojë se Hyji dëshiron të 
përdorë materien, për të takuar njeriun e, kjo mënyrë e 
të vepruarit të Hyjit, ka kulminuar në mishërimin e 
Birit të vet. E, edhe sot në Kishë, për të hyrë në një 
kontakt më të thellë me ne, Hyji ka dashur që të 
ekzistojë bashkësia kishtare e, ajo, të përdorë materien 
(ujin, bukën, verën, vajin, etj.), për të qëndruar në 
kontakt të vazhdueshëm e të vërtetë me Të.

Kështu e kuptojmë përse të krishterët do të jenë 
gjithnjë të vetëdijshëm se u duhet ta lënë veten të 
udhëhiqen nga Shpirti Shenjt, që të mund të kenë pjesë 
në shëlbimin e sjellë nga Krishti: «Bijtë e Hyjit janë 
ata të cilët i udhëheq Shpirti i Hyjit» (Rom 8, 14). 

Po përse ma kanë “grabitur” vëmendjen komentet 
që citova pak më sipër? Sepse kështu e kuptojmë se sa 
natyrshëm ishte për Jezu Krishtin, Birin e Hyjit, të 
thoshte: «Biri i njeriut nuk erdhi për të qenë shërbyer, 
por që ai të shërbejë e ta japë jetën e vet si shpërblim 
për të gjithë.» (Mk 10, 45). E, vërtetë, Jezusi e dhuroi 
jetën e vet për të gjithë kur e vazhdoi përvujtërimin e 
Tij deri në kryq. Thotë Shën Pali në letrat e tij: «Krishti 
Jezus, edhe pse me natyrë Hyj, barazinë e vet më Të 
nuk e çmoi si një visar që s'mundet pa të, por ia mohoi 
vetvetes, e mori natyrën e shërbëtorit dhe u bë i 
ngjashëm me njerëz dhe, për kah pamja e jashtme, 
dukej vetëm njeri. E përuli vetveten duke u bërë i 
dëgjueshëm deri në vdekje, mu deri në vdekje në kryq.» 
(Fil 2,5-8).

Prandaj neve na duhet ta lusim shumë më shpesh 
Shpirtin Shenjt. Mjerisht e lusim tepër pak. Por sa 
gabim jemi, sepse vetëm Ai është në gjendje të na 
ndihmojë nga brenda nesh që të jemi në këtë botë 
dëshmitarë të Krishtit Zot. E, atëherë, do të vërtetohet 
ajo fjala e bukur e Krishtit: «Të shndrisë drita juaj 
para njerëzve, që t'i shohin veprat tuaja të mira e ta 
lëvdojnë Atin tuaj që është në qiell.» (Mk 5, 16).

Pra, sikurse në çastin e krijimit të njeriut ishte 
Shpirti i Hyjit Ai që i dha jetë njeriut të sapo trajtuar 
nga balta, ashtu edhe në kohën e Kishës, është po ky 
Shpirt Shenjt, i dërguar nga Ati përmes Birit, Ai që 
shenjtëron dhe udhëheqë drejt shëlbimit të amshuar.

Moter Marjeta Gjoka
Punëtore e Vogel e Zemrave të Shenjta

EKZISTENCA E NJERIUT E RINDËRTUAR NË KRISHTIN

«[…] Në Të,në saje të gjakut të tij, e fituam shpërblimin; në Të na u falën fajet me anë të 
   begatisë së hirit të tij, të cilin Hyji e ndikoi në ne bashkë me çdo urti e kuptim» (Ef 1, 7-8).

Në mendimin e Etërve të kishës, përsosmëria e 
njeriut nuk është aspak një pikënisje që duhet 
mbajtur e paprekur, por një pikë mbërritjeje që duhet 
arritur me mundim. E vërteta për njeriun përfaqëson 
rezultatin e një udhëtimi shpirtëror gjithmonë të 
hapur, deri në vdekje derisa, siç thotë bukur Shën 
Agustini «nos ipsi erimus» (De Civitate Dei 22,30), 
pra, më në fund secili do të jetë vetvetja (Krh. G. 
Gozzellino, Linjat e Eskatologjisë, Leuman 1992).                                                                                                                                                                                                                                                                                                                                                                                                                                                                                                                                                                                              

Reflektmi mbi aspektin teologjik të ekzistencës 
njerëzore, është një ndër temat që duhet konsideruar 
nga një këndvështrim dinamik, që mund të 
përkufizohet edhe si vetëndërtimi i njeriut, si 
zhvillimi dhe historizimi i elementeve strukturorë të 
analizuar në ekzistencën e njeriut. Njeriu në planin e 
Hyjit në këtë rast zhvillojmë konceptin teologjik të 
ekzistencës, përdorim indikacionet që na janë dhënë 
nga zbulesa Hyjnore, por gjithashtu dëshiroj të 
përdori konceptet në lidhje me ekzistencën 
njerëzore  të  mësuara  edhe nga  n johja  e 
ekz i s t enc ia l i zmi t  ha jdeger ian .  Njoh ja  e 
«ekzistencialeve» hajdegeriane si një zhvillim i 
kategorisë së mundësisë, në fakt, «potenciali i 
përjetshëm i Hajdegerit na lejon të kuptojmë 
rëndësinë e kategorisë së «historicitetit» ose të 
«ecurisë» për të arritur në konceptimin teologjik të 
ekzistencës njerëzore. 

Vizioni patristik i hap rrugën konceptimit të 
ekzistencës njerëzore si vetëndërtim i njeriut. Bëhet 
fjalë për zhvillimin e dhënies së konsistencës 
historike elementeve strukturore konstituive që 

Njeriu që ekziston në një situatë paplotësie
Nga mesazhi biblik i Beslidhjes së Vjetër ashtu 

edhe i Beslidhjes së Re lë të kuptojmë se njeriu nuk 
ekziston si një unitet i plotë, por si një realitet në ecje 
drejt pjekurisë së tij. Në të njëjtën linjë gjejmë edhe 
mendimin e Etërve të Kishës. Në lidhje me këtë edhe 

De Lubac shprehet duke thënë, «që nga fillimi deri 
në fund të epokës patristike, nga Apologjetët e 
shekullit të dytë deri te hartuesit e mëdhenj që në 
Lindje, Gjoni i Damaskut dhe në Perëndim Isidori i 
Seviljes i gjenë me të njëjtën ide, e cila mund të 
përmblidhet në këtë mënyrë. Njeriu nuk e ka të 
gjithë përsosmërinë që synon Hyji për të. Nëse do ta 
kishte nga vetja, ai do të ishte Zot dhe nëse do t'i 
merrte të gjitha të krijuara, kjo nuk do të ishte gjë 
tjetër veçse një përsosmëri e krijimit të tij, në njëfarë 
mënyre materiale, një përsosmëri e vuajtur» (H. De 
Lubac, Shpirt dhe Liri, Milano 1980).

ekzistojnë tashmë tek njeriu që në embrion nga 
momenti i krijimit të tij, nga thirrja e Zotit në 
Krishtin. Njeriu që nga shfaqja e tij e parë në histori 
është vetëm një embrion, dhe na bën të konkludojmë 
se ai ndërton veten e tij, priret të jetë i vërtetë deri në 
maturimin e vet, duke mos përvetësuar realitete të 
jashtme por duke shfaqur dhe duke u dhënë 
konkretësi historike të gjitha potencialeve që 
formojnë qenien e tij në tërsi. Autenticiteti i 
vetëndërtimit kërkon si kusht thelbësor, që njeriu t'i 
kushtojë bindje radikale dhe të lirë të dhënave 
konstituive të qenies së tij në Krishtin.

Këto konsiderata na lejojnë të bëjmë një sqarim 
të parë rreth ndryshimit të thellë midis konceptimit 
biblik dhe patristik të ekzistencës njerëzore dhe atij 
të filozofisë së lashtë greke. Nga intuitat që vijnë nga 
Bibla dhe nga mësimet e Etërve mund të nxirret 
përfundimi se rruga që duhet ndjekur për të arritur në 
konceptimin teologjik të ekzistencës njerëzore është 
ajo e historisë. Në të vërtetë sipas vizionit biblik dhe 
patristik, ekzistenca njerëzore duket se është një 
realitet në thelb, në krijim.  Nga ana tjetër, filozofia e 
lashtë greke u kushton interes të veçantë vetëm 
strukturave të kuptueshme të realitetit të «natyrës», 
dhe të esencës duke mos marre parasysh fare 
«ndryshimin» e qenieve ekzistuese. Gjithashtu 
filozofia greke, e cila njeh paradigmën e 
përsosmërisë në të qenit statik të të përjetshmes dhe 
të pandryshueshmes, tregon për kuptueshmërinë e 
«substancës» dhe përçmon të qenit dhe historinë.

Historiciteti shpalos karakterin e formimit të 
qenies njerëzore

Të thuash se njeriu është histori është e barabartë 
me deklarimin se njeriu është shtegtarë, për nga 
natyra e tij është një thelb që e gjen veten në rrugën 
midis qenies dhe formimit, midis së shkuarës dhe së 
ardhmes, të jesh njeri është për çdo njërin dhuratë, 
por edhe më shumë një detyrë që duhet të realizohet 
me kalimin e kohës, njeriu nuk është thjesht diçka që 
mbaron, por i propozohet vazhdimisht vetes së tij, 
për t'u realizuar plotësisht ai që duhet vërtetë të jetë. 
Historiciteti konsiston në formimin e vërtetë të 
ekzistencës njerëzore, në sajë të së cilës njeriu është 
gjithmonë në lëvizje midis së shkuarës dhe së 

ardhmes (W. Kasper, Fe dhe Histori, Brescia 1975). 
Ekzistenca njerëzore e kuptuar si vetëndërtim, na 

tregon se njeriu e realizon veten duke prodhuar 
histori, dhe duke e prodhuar atë ai e mbush vetvetën 
me kuptim dhe i realizon të gjitha mundësitë që koha 
i vë në dispozicion. Fakti që njeriu e realizon veten 
në atë masë sa bëhet ndërtues i historisë, na bën të 
themi se njeriu është historia e tij, është historia e 
udhëtimit personal e përshkuar nga vetë ai, për të 
qenë plotësisht vetvetja (krh. G. Gozzellino, Linjat e 
eskatologjisë, Leuman 1992). 

Siç vërehët koncepti i historicitetit nxjerr në pah 
qartë faktin se njeriu tokësor nuk posedohet 
krejtësisht që nga çastet e para, pra ai nuk është një 
ekzistues i përgatitur gati. Njeriu nuk zotërohet 
plotësisht që në çastin e parë, domethënë se qenia i 
përket njeriut me «mirëbesim», në modalitetin e 
thirrjes që kërkon pranim dhe ngjitje, që do të thotë 
njeriu gjatë gjithë historisë duhet të angazhohet për 
tu përfeksiunuar, pra duhet të drejtohet drejt një 
ngjitjeje. Është një projekt që ai duhet të arrijë, 
kështu na e prezanton historia. Por siç e dimë nga 
Shkrimi Shenjtë njeriu edhe pse është i dobët në 
ecjen e tij për tu realizuar, Hyji i cili e ka krijuar nuk e 
braktisë por i shkon në ndihmë që të rigjej drejtimin 
e ngritjes dhe të përmirësimit (J. L. Ruiz De La 
Pena).  

Konceptimi i  ekzistencës njerëzore s i 
vetëndërtim i njeriut çon në njohjen e karakterit 
ekzistencial të vet qenies. Nga njëra anë, formimi i 
qenies nxjerr në pah situatën e një njeriu ekzistues jo 
të plotë, nga ana tjetër nxjerr në pah vendosmërinë e 
brendshme të njeriut drejt qëllimit përfundimtar, pra 
drejt të qenurit të tij plotësisht vetvetja. Na lë të 
kuptojmë se «historicitetit» është thelbësor për të 
kuptuar formimin ose më mirë krijimin e njeriut.

Rindërtimi i vetvetes në Krishtin 
Marrëdhënia me Krishtin është konfiguruar në 

strukturën e njeriut si një e dhënë «vendase» dhe për 
rrjedhojë edhe si një normativitet për udhëtimin 
drejt «përfundimit». Kjo marrëdhënie pra, ekziston 
si themeli i qenies njerëzore dhe si një realitet që 
përcakton në thelb të gjithë rrugëtimin që njeriu 
duhet të bëjë drejt qëllimit përfundimtar. Përcaktimi 
i brendshëm në Krishtin mund të kuptohet si një 
përcaktim ekzistencial ,  domethënë si  një 
karakteristikë themelore për të kuptuar përbërjen e 
vërtetë të historisë së njeriut . 

Arsyeja e gjithë kësaj qëndron në karakterin 
konstituiv dhe ontologjik të marrëdhënies së njeriut 
me Krishtin, aq sa përkufizohet si ai «që ekziston në 
Krishtin» (krh. 1Kor 3, 10-11).  Njeriu u dëshirua 
nga iniciativa hyjnore shumë e lirë dhe falas, si 
ekzistuese në Krishtin, me synimin për t'i besuar atij 
vetërealizimin dhe për ta bërë përgjegjës për 
ndërtimin e tij.  Kjo na bën të kuptojmë se 
marrëdhënia me Zotin në Krishtin ka kuptimin e një 
elementi themelor përbërës të strukturës ontologjike 
të qenies njerëzore. Kjo do të thotë se aspekti 
ontologjiko-konstituiv e detyron njeriun detyrimisht 
ta konsiderojë referimin ndaj Krishtit si një element 
thelbësor dhe normativ për vetëndërtimin e tij 

Dimensioni historik, përveçse e bën ekzistencën 
njerëzore të kuptuar si e «bërë» ose si afrim i njeriut 

Arsyeja e vërtetë dhe e vetme e vullnetit të 
njeriut, si subjekt përgjegjës për ndërtimin e 
ekzistencës së tij, e ka rrënjën në planin primordial të 
Zotit për njeriun. Kjo do të thotë që në vendimin e tij 
të përjetshëm dhe të parevokueshëm, Zoti jo vetëm 
që e deshi njeriun në Krishtin, por deshi që ai t'i 
besohej vetes dhe të ishte autori dhe përgjegjës për 
ndërtimin e ekzistencës së tij. Kjo është edhe arsyeja 
pse Zoti në Krishtin e bëri atë pjesëmarrës në 
ndërgjegjen e tij, në lirinë e tij.  Këtu synohet të 
shqyr tohet  më dre j tpërdre j t  r indër t imi  i 
marrëdhënies me Krishtin. Në të vërtetë, karakteri 
konstituiv i marrëdhënies së njeriut me Krishtin e 
lartëson varësinë e tij ontologjike nga vetë Krishti. 
Varësia e njeriut nga Krishti është aq e thellë sa që, 
pa të ai do të ishte i pakuptimtë dhe në asnjë mënyrë 
nuk do të mund t'i jepte kuptim historisë së tij.

Në dritën e asaj që u tha më sipër, historiciteti 
përveçse nxjerr në pah gjendjen e paplotësimit dhe 
karakterin konstituiv të së ardhmes së njeriut, na bën 
të kuptojmë gjithashtu se vlera e vërtetë e historisë 
nuk konsiston në regjistrimin e asaj që ndodhi, por 
në prodhimin e fakteve. Historia pra, nuk është diçka 
që ekziston jashtë njeriut por është ajo që shprehet 
dhe prodhohet nga vet njeriu, dhe përmbush me 
kuptim mundësitë që i ka vënë në dispozicion koha. 
Në këtë mënyrë ai bën historinë njëkohësisht dhe 
vetvetën. Të realizosh histori të vërtetë do të thotë të 
mbushësh ekzistencën tënde me fakte domethënëse, 
të cilat nga pikëpamja e besimit janë të tilla nëse i 
japin efekt atyre potencialeve që njeriu ka marrë nga 

ekzistenca e tij në Krishtin. Por detyra për excellence 
e njeriut si vetëndërtues, është të i japin konkretitet 
historik të dhënave të tij ontologjike-objektive, që 
është ekzistenca e tij në Krishtin. Njeriu për faktin se 
është një qenie në Krishtin, vetëm Krishti mund të 
jetë burimi i kuptimit dhe i rëndësisë së historisë së 
tij. Krishti është ai që me misterin e tij të mishërimit, 
vdekjes dhe ringjalljes, jo vetëm zbulon vlerën e 
ekzistencës njerëzore, por e mbush atë me kuptim të 
vërtetë dhe jo vetëm kaq. Në të vërtetë, karakteri 
konstituiv i marrëdhënies me Krishtin e bën Krishtin 
referencën e nevojshme morale për sjelljen 
njerëzore, por ta konsiderojmë historinë njerëzore jo 
pa historinë e Krishtit. Historia e njeriut është aq e 
ndërthurur me atë të Krishtit sa që konsiderohet si 
historizim i marrëdhënies personale me të, në fund 
mund të thuhet se njeriu i jep kuptim të vërtetë 
historisë së tij kur merr kuptimin e historisë së 
Krishtit, kjo do të thotë i jep një dimension historiko-
kohor atij Jezus, i cili si i ringjallur është tani në 
situatën metahistorike dhe kohore, kjo ndodh kur 
ekzistenca njerëzore «mbushet» dhe bëhet 
kuptimplotë nëpërmjet aderimit të vazhdueshëm 
dhe bindjes së lirë të njeriut ndaj Krishtit. Arritja  e 
njeriut është një arritje autentike në vete, vetëm nëse 
ai bëhet në Krishtin,  marrëdhënia me Krishtin në 
fakt është aq e brendshme sa mund të thuhet se bërja 
e njeriut është një shndërrim në «Krishtin», 
domethënë një ekzistencializues, manifestues, që i 
jep konsistencë historike objektit të dhënë qenies së 
tij ekzistuese në Krishtin. 

njerëzor, dhe për veprën e prodhimit të historisë së 
vërtetë.

Për besimtarin lidhja e brendshme e njeriut me 
Krishtin merr një dimension historik nëpërmjet 
pagëzimit, është nisur nga ky fakt se njeriu mund të 

«bëjë» veten njeri, mund të ndërmarrë rrugëtimin 
drejt identitetit përfundimtar, e gjithë kjo do të thotë 
t'i japësh thellësi historike lidhjes që e lidh 
ontologjikisht me Krishtin. Në këtë këndvështrim ne 
e përsërisim, rritja ose ndërtimi i ekzistencës 
njerëzore është ekuivalente me mishërimin e njeriut, 
historizimin e marrëdhënies së tij ontologjike me 
Krishtin nëpërmjet aderimit të tij radikal ndaj Tij. 
Aderimi me Krishtin jo vetëm që shpreh dukshëm 
varësinë ontologjike nga Krishti, por gjithashtu 
m a n i f e s t o n  k a r a k t e r i n  o b j e k t i v  d h e  t ë 
pazëvendësueshëm të referimit ndaj Tij, dhe 
njëkohësisht është edhe mënyra për t'u futur në 
misterin e jetës intime të Krishtit dhe për t'u bërë 
pjesëmarrës në të. Duke e parë realitetin nga ky 
këndvështrim, mund të thuhet se njeriu ndërton dhe i 

jep kuptim të vërtetë ekzistencës së tij nëse e ndërton 
duke marrë për themel referimin në përsonin e 
Krishtit, mund të thuhet se realizimi i tij merr 
kualifikimin e krishterimit. Kjo ndodh mbi të gjitha 
duke vendosur «shenja» sakramentale me të cilat ai 
zotëron misterin pashkvor të shpëtimit dhe merr 
pjesë në jetën hyjnore. Historia e ekzistencës 
njerëzore është e mbushur me kuptim dhe shkon 
drejt identitetit të plotë përfundimtar nëse shënohet 
nga akte konkrete të aderimit ndaj Krishtit dhe nga 
përvetësimi i misterit shpëtues të Krishtit ( Krh. C. 
Laudazi, Tema Themelore të Antropologjisë 
Teologjike).

ndaj qëllimit përfundimtar, na bën të kuptojmë 
gjithashtu se identiteti përfundimtar i njeriut nuk 
mund të arrihet duke përvetësuar apo pushtuar diçka 
që është jashtë tij, por si një zhvillim i asaj që përbën 
objektivin e tij «të dhënë» që është pikërisht lidhja e 
lindur që e lidh atë me Krishtin.  Prandaj njeriu e 
ndërton vetveten vetëm nëse e  mbështet 
vetëndërtimin e tij në lidhjen me Krishtin, pasi është 
realiteti që e lejon të ekzistojë.  Kjo perspektivë e 
konfiguron Krishtin jo si një model për t'iu referuar 
ose për t'u kopjuar, por si një realitet që duhet 
mishëruar, në të vërtetë si realiteti i vetëm që duhet të 
karakterizojë tiparet e fytyrës së njeriut dhe të 
përcaktojë identitetin përfundimtar dhe të plotë të 
«unit» të tij.  Koha e njeriut, si një qenie ekzistuese 
në Krishtin, bëhet kohë domethënëse nëse 

«mbushet» dhe shënohet nga gjestet shpëtimtare të 
kryera dhe të vendosura nga Zoti në Krishtin në 
favor të njeriut dmth, koha kursehet jo vetëm nëse 
konceptohet si një realitet i pasur me mundësi 
konstruktive, por nëse mbushet me histori personale 
dhe bëhet të japë fryte.  Vetëm atëherë mund të 
thuhet se njeriu ndërton dhe i jep kuptim ekzistencës 
së tij.  Njeriu e mbush ekzistencën e tij me «kuptim» 
kur arrin t'i japë konkretitet historik mundësive 
konstruktive që i vijnë nga baza e tij e lindjes që 
rrjedh nga ekzistenca në Krishtin.

Motër Dila Shtjefni

TË MËSOJMË NGA HISTORIA :
Theotokos në zemër të misterit të mishërimit të Fjalës

«Nëna e Shenjtë e Hyjit! Është brohoritja e gëzueshme e Popullit të shenjtë të Hyjit, e cila jehoi në 
rrugët e Efesit në vitin 431, kur Etërit e Koncilit shpallën Marinë Nënë të Hyjit. Është një fakt thelbësor 

i fesë sonë, por mbi të gjitha një lajm i mrekullueshëm: Zoti ka një Nënë dhe për këtë arsye ai është 
përgjithmonë i lidhur me njerëzimin tonë, si një bir me nënën e tij» 

Homelia e papa Françeskut, 1 janar 2023

Në këtë artikull do të paraqiten shkurtimisht 
disa referime lidhur me titullin “Maria Nëna e 
Hyjit” në jetën e Kishës dhe zhvillimin e tij post-
konciliar.

Pra, vendi që zë Virgjra Mari në 
vizionin fetar të historisë është i 
veçantë .  Kjo shihet  qar të  kur 
mendohen dy fakte vendimtare. Së 
pari,  ai që përbën identitetin specifik 
të krishterimit përballë çdo feje tjetër 
është besimi në Jezu Krishtin, Hyj i 
përsosur dhe njeri i përsosur. Ky fakt 
pasohet nga një tjetër: Maria është 
Nëna e këtij Jezu Krishti, Hyji i 
përsosur dhe njeriu i përsosur. Këta dy 
pohime së bashku hapin horizonte të 
pafundme. Meqë Krishti është thelbi i 
identitetit të krishterë, nuk është për t'u 
habitur që kristologjia të ketë qenë 
g j i thmonë vendi  më del ika t  i 
polemikave dhe i debateve teologjike. 

Në Simbolet antike të Fesë së 
krishterë,  gjenden shprehje që 
pasqyrojnë pa mëdyshje sigurinë e 
Kishës së hershme rreth hyjnisë së 
Krishtit dhe, në  të njëjtën kohë, 
vendosmërinë me të cilën pohohet 
realiteti  i  natyrës njerëzore të 
Shpëtimtarit tonë. Duke u nisur nga 
fakti historik, Maria i përket origjinës 

njerëzore të Krishtit sepse pa të nuk ka Jezus 
historik, pa të nuk mund të kishim ngjarjen e 
Krishtit, në misterin e tij të mishërimit-vdekjes-
ngjalljes (J. N. D. KELLY, I simboli di fede della 
Chiesa antica). Por nga pohimi themelor i Nicesë 
(v. 325), ne e dimë se i vetmi Zot Jezu Krishti, i 
lindur nga Ati është mishëruar për shpëtimin tonë 
dhe është bërë njeri (DH 126). Koncili i Kalcednit 
(v. 451) ripohon me vendosmëri parimin e unicitetit 
personal të Jezu Krishtit duke konfrontuar dy 
lindjet sipas natyrës së dyfishtë: «para të gjithë 

 Krishtërimi jeton në qartësinë se ka qenë një 
moment “në kohë” që i ka dhënë kuptim krejt 
realitetit historik. Ky moment është ngjarja e Jezu 
Krishtit e lindja e tij nga Virgjra Mari. Ai është 
“Fjala e jetës” të cilin dëshmitarët e kanë parë me 
sytë e tyre dhe e kanë prekur me duart e tyre (krh. 
lGv 1,1-3); «në Krishtin banon trupërisht e tërë 
plotësia e hyjnisë» (Kol 2,9). Ai ka 
inauguruar, nëpërmjet «trupit të tij», 
një «rrugë të re e të gjallë» për njerëzit 
drejt fatit të tyre (krh. Heb 10,20). 
Pikërisht në zemër të kësaj ngjarjeje të 
shpëtimit gjendet amësia e Marisë.

Nëna e Hyjit në themelet biblike 

shekujve, i lindur prej Atit sipas hyjnisë dhe në 
kohën e fundit, për ne dhe për shpëtimin tonë i 
lindur nga Virgjra Mari, Nëna e Hyjit (Theotokos) 
sipas natyrës njerëzore». Këto formula dëshmojnë 
se objekti i besimit të Kishës së hershme është Jezu 
Krishti, Hyj i vërtetë dhe njeri i vërtetë (DH 301-
302).

Megjithatë, çështja e besimit, na kujton se për 
të kuptuar ngjarjen e Krishtit, pa dyshim përfshihet 
edhe figura e Marisë. Fazat e zhvillimit të këtij 
itinerari të ngjarjes së Krishtit shpalosen duke 
filluar nga Misteri Pashkvor, ngjarja qendrore e 
shpëtimit tonë, dhe pastaj duke u projektuar drejt 
shpalljes së parusisë (krh. M. BORDONI, Gesù di 
Nazareth Signore e Cristo: saggio di cristologia 
sistematica, fq. 857). Megjithatë, duhet marrë 
parasysh paraekzistenca dhe mishërimi i Birit të 
Hyjit. Çështja e besimit rreth figurës së Marisë 
ndjek itinerarin, duke filluar nga perspektiva 
soteriologjike. Në lidhje me këtë, teologu i njohur 
M. Bordoni, paraqet në një këndvështrim 
kristologjik rëndësinë e rolit të Marisë për besimin 
tonë, duke treguar se si ajo është e pandashme nga 
ngjarja e Krishtit. Ajo, edhe pse në mënyrë të varur, 
është themelore në realizimin e planit të Hyjit për 
shpëtimin tonë (krh. M. BORDONI, L'evento 
Cristo ed il ruolo di Maria nel farsi dell'evento fq. 
31-51). Prandaj, figura e Marisë në dritën e Krishtit 
lartësohet si një person njerëzor në të cilin 
përmbushet bashkimi i frytshëm midis dhuratës së 
hirit hyjnor dhe disponueshmërisë së përvuajtur të 
krijesës që, në sajë të hirit, duke pranuar misterin e 
Mishërimit, bashkëpunon në misterin e Shpëtimit. 
Thellimi i rolit të Marisë në kontekstin e ngjarjes së 
Krishtit nuk është vetëm një avantazh për çështjen 
mariologjike; por jep një kontribut të rëndësishëm 
në studimin e domethënies historike të vetë ngjarjes 
së Krishtit. 

Në vazhdën e Koncilit të dytë të Vatikanit, 
Virgjra Mari paraqitet si një lloj  kompendiumi  të 
krishterimit. Në fakt, që nga titulli i kap. VIII të 
Lumen Gentium (E lumja Virgjra Mari Nëna e Hyjit 
në misterin e Krishtit dhe të Kishës) kuptohet risia 
që sjell Koncili sepse, siç  pohon Lumen Gentium, 
“bashkon, si të thuash, dhe pasqyron të dhënat më të 
rëndësishme të fesë” (LG 65), prandaj kristologjia 
dhe mariologjia janë kaq të lidhura, saqë është e 
pamendueshme që, edhe duke bërë dallimet e 
nevojshme, të ndahen sepse njëra pa tjetrën nuk do 
të jepnin njohuri të plota, por do të hynin në një 

diskutim më shumë “ideologjik” se ungjillor. Në të 
vërtetë, njohuria e përsosur për Nënën e Hyjit nuk 
mund të fitohet pa njohurinë e Birit, pasi e gjithë 
lavdia e saj vjen nga Jezu Krishti, Biri i saj. Vihet në 
dukje se gjithë jeta e Marisë është e përcaktuar nga 
lidhja e saj e brendshme dhe e plotë me Birin, Atin 
dhe Shpirtin Shenjt. Kjo lidhje me Birin nuk është 
vetëm për shkak të «qenies së saj amnore» ose për 
shkak të të jetuarit të saj të përhershëm me Jezusin, 
por edhe për shkak të ecjes së saj në fe në ndjekje të 
Krishtit, mësues i urtisë. Edhe Nëna Virgjër 
përjeton ndërmjetësimin e Krishtit, i cili e përputh 
jetën e saj me atë të veten si “dishepulla e parë”, e 
shpëtuar. Megjithatë, amësia hyjnore e ka bërë 
Marinë dukshëm të rëndësishme, sepse garanton 
doktrinën autentike të besimit në Birin e Hyjit të 
bërë njeri. 

Titulli Nëna e Hyjit, Theotokos, ka shoqëruar 
zhvillimin teologjik të doktrinës së krishterë që në 
shekujt e parë të krishterimit duke paraqitur 
probleme gjatë gjithë historisë si nga pikëpamja e 
përmbajtjes ashtu edhe nga ana terminologjike. 
Maria, e quajtur Theotokos, Deipara u përkufizua si 
një e vërtetë e fesë në Koncilin e Efesit në vitin 431. 
Në fakt, problemi me Nestorin (krh. DH, 250-264), 
patriarkun e Kostandinopojës (428-431) rreth këtij 
titulli, nuk ishte drejtpërdrejt mariologjik, por mbi 
të gjitha kristologjik. Ai nuk e pranoi se Fjala lindi 
nga Virgjra Mari: ajo ishte nëna e njeriut Jezus, por 

Kuptohet që procesi i shekullarizimit, 
rezultatet dhe tendencat e ekzegjezës moderne kanë 
të bëjnë si pasojë edhe me çështjet mariologjike. 
Diskutimi i temave dogmatike domosdoshmërisht 
prek edhe figurën e Marisë. Por, interesi për 
pikëpamjet e reja do të duhej t'i lejonte njeriut 
bashkëkohor të ndërtonte një marrëdhënie pozitive 
me figurën e Marisë dhe doktrinën mariologjike, 
sepse teologjia tradicionale mariane ka qenë 
tejkaluar nga perspektiva e re teologjike post-
konciliare me modelin biblik historik-shpëtimtar. 
Thelbi qendror, ku dhuratat e ndryshme të Hyjit 
shfaqen dukshëm për Marinë, është të qenët e saj 
nënë e virgjër. Në fakt, reflektimi i Kishës së lashtë 
me të drejtë u përqendrua në këtë realitet biblik si 
inkuadrim i realizimit të premtimeve mesianike, 
duke arritur kulmin në përkufizimin e dy dogmave: 
Theotokos dhe gjithmonë virgjër të Marisë. Këto, 
më shumë se të vërteta konceptuale, janë fakte 
historiko-shpëtimtare që mund të shpjegohen në 
nevojën që kemi për Hyjin i cili tregon në to fuqinë, 
shenjtërinë dhe mëshirën e tij.

Theotokos titull marian me orientim kristo-
logjik në doktrinën konciliare!

Edhe një emër tjetër “Emanuel: Hyji me ne” 
(Mt 1,23) në të cilin  kuptimi hyjnor kuptohet 
plotësisht, siç duket më qartë pas ngjalljes së 
Jezusit, i cili, duke iu shfaqur dishepujve të tij, u 
premton: «Ja, unë jam gjithmonë me ju, deri në të 
sosur të botës» (Mt 28,20). Emanuel-Krishti u ngrit 
dhe e zbuloi plotësisht hyjninë e tij në Misterin 
Pashkvor.

Në Ungjillin e Lukës shihet qartë dimensioni 

jo e Birit të Hyjit, prandaj ai nuk mund ta miratonte 
titullin e Theotokos (krh. J. GALOT, Maria la donna 
nell'opera della salvezza, fq. 92.). Kështu, dogma e 
amësisë së Marisë përfshihet në mënyrë të 
pashmangshme kur janë në pyetje çështjet 
kristologjike. Themeli biblik i këtij titulli, edhe pse 
nuk është i shprehur fjalë për fjalë në mënyrë të 
drejtpërdrejtë, gjendet në Besëlidhjen e Re me 
pohimet që e nënkuptojnë: Maria është nëna e 
Jezusit dhe Jezusi është Hyj; konkretisht nga teksti 
(krh. Gal 4,4), në të cilin, edhe nëse ngjizja 
virgjërore e Jezusit nuk është shprehur haptazi, janë 
të pranishme dy aspekte: hyjnia e Krishtit dhe 
amësia e Marisë. Në këtë tekst, shën Pali pohon se 
“Hyji dërgon Birin e tij”, kështu që nëse ai është 
Biri i dërguar nga Hyji, atëherë ai është Biri i Atit, 
pra para-ekzistent. Pastaj “i lindur prej gruaje”, 
kuptohet se Biri nuk fillon të ekzistojë në kuptimin 
absolut me Mishërimin, por nga qenia hyjnore 
para-ekzistente vjen në ekzistencë sipas mishit 
(krh. Gjn 1,14). Prandaj, Jezusi i Nazaretit është Zot 
në kuptimin e vërtetë të zbuluar nga vetë Ati. 

Për të ardhur në këtë botë, Hyji zgjodhi 
ndërmjetësimin e një gruaje, ai deshiroi sikurse 

pohon papa Françesku, të kishte një nënë si të gjithë 
ne. Edhe pse Virgjra nuk përmendet haptazi te Gal 
4,4, megjithatë kuptohet se është ajo. Ky fakt 
siguron vërtetësinë e mishërimit “lindur prej 
gruaje”. Shën Pali e përdor këtë shprehje për të 
theksuar peruljen, përvuajtërimin të cilit Biri i Hyjit 
iu nënshtrua duke u bërë njeri (krh. Fil 2,5-8). 
Gjithashtu në Ungjillin e Mateut dhe Markut 
gjejmë fraza që tregojnë karakterin hyjnor të 
fëmijës që ngjizi Maria: «ai do ta shpëtojë popullin 
e tij nga mëkatet e tyre» (Mt 1,21); «Të janë falur 
mëkatet e tua», «Kush mund t'i falë mëkatet përveç 
Hyjit?» (Mk 2,7). Këto shprehin fuqinë e tillë në 
Jezusin sa që bëjnë të duket qartë dimensioni i tij 
hyjnor. 

Si përfundim, mund të thuhet se titulli 
Theotokos nuk është një mister plotësisht i zbuluar, 
por nëpërmjet kërkimeve biblike e hapjeve 
kulturore mund të ndriçohet më tej domethënia e 
amësisë. 

 Në këtë paragraf nuk mund ta zgjerojmë 
diskutimin në të gjitha shprehjet, referimet dhe 
paralelet me disa episode të Besëlidhjes së Vjetër. 
Ajo që kërkohet të theksohet këtu është qendërsia e 
amësisë së Marisë në misterin e Mishërimit, 
pikërisht sepse është vendi i takimit midis hyjnores 
dhe njerëzores (krh. A. SERRA, Madre di Dio, in 
NDM, fq. 811).

Meqë brenda gjithë zhvillimit të doktrinës së 
krishterë pati diskutime e debate teologjike që u 
përqendruan mbi të gjitha te personi i Krishtit, në 
to, rrjedhimisht, figura e Marisë mori një rëndësi 
mjaft të kufizuar dhe shpallja e lindjes virgjërore u 
krye shpesh vetëm për dëshminë e Shkrimeve (krh. 
G. SÖLL, Storia dei dogmi mariani, fq. 81). 
Ndërsa, titulli Theotokos që i atribuohet Marisë, 
Nënës së Jezusit, që nga shekujt e parë të krishterë, 
pati një rol të rëndësishëm në verifikimin e 
doktrinës autentike mbi personin e Jezu Krishtit. 
Kështu, që në fillim Maria u bë rojtare e fesë së 
Kishës, jo vetëm sepse meditoi dhe ruajti në zemrën 
e saj misteret e Birit, siç pohon Ungjilli (Lk 2,19, 
51), por edhe sepse u përfshi drejtpërdrejt në këto 
mistere. Prandaj, nëse Krishti është Biri i Hyjit, 
Hyjit të bërë njeri, Virgjra Mari është Nëna e Tij, pra 
«Nëna e Hyjit», siç e shpalli Koncili i Efesit në vitin 
431. Në këtë Koncil, u specifikua se:

Në të vërtetë, formula mariane futet mes 
artikujve të Fesë në lidhje me misterin e Krishtit 
Shpëtimtar, në mënyrë që subjekti kryesor të 
mbetet Fjala, mishërimi i tij dhe vepra e tij e 

shpëtimit. Kuptohet se Maria është emëruar si 
elementi njerëzor që dëshmon mishërimin e Fjalës 
dhe veprën e tij shpëtuese në histori. Si pasojë, 
diskutimi mbi amësinë hyjnore nuk është një 
çështje e drejtpërdrejtë dhe me qëllim vetveten. Kjo 
na ndihmon të kuptojmë qëndrimin e Marisë, i cili 
është një qëndrim tipik i fesë së vërtetë. Maria bëhet 
'më shumë' nënë duke besuar (krh. S. DE FIORES, 
Maria nella teologia contemporanea, fq. 311). 
Amësia e saj u bë edhe një frymëzim i thellë dhe një 
bashkëveprim i pakursyer, sepse aspekti fizik 
bashkohet me një pjesëmarrje të madhe të 
brendshme, domethënë besnikëri e saj ndaj 
misionit hyjnor.

hyjnor i Birit që do të lindte nga Maria: «Ai që do të 
lindë, pra, do të jetë i shenjtë dhe do të quhet Biri i 
Hyjit» (krh. Lk 1,35). Prandaj, në lidhje me 
amësinë hyjnore të Virgjrës Mari, Shkrimi i Shenjtë 
përmban shumë elemente nga të cilat Kisha 
gjithmonë mund të nxjerrë formulime më në 
përputhje me gjuhën e kohës. Është e nevojshme të 
rikuperohet ajo thjeshtësia ungjillore me të cilën 
tregohet fëmijëria e Jezusit ku gjendet e pandashme 
amësia e Marisë. 

 Në fakt, titulli Theotokos tregon dimensionin e 
vërtetë të amësisë së Marisë. Pa këtë titull, do të 
mungonte një aspekt thelbësor i kësaj amësise dhe 
një aspekt i misterit të Mishërimit. Ky pohim 
dogmatik, sipas shën Gjon Palit të dytë, vulos edhe 
dogmën e Mishërimit, ku Fjala e Hyjit merr me të 
vërtetë, në unitetin e personit të tij, natyrën 
njerëzore pa e asgjësuar atë (krh. GIOVANNI 
PAOLO II, Redemptoris Mater 4).

«Në fakt, nuk u lind më parë nga Virgjra e 
Bekuar një njeri i zakonshëm mbi të cilin do të 
zbriste Fjala; por Fjala u bashkua me mishin që në 
kraharorin e nënës, ai lindi sipas mishit, duke 
pranuar lindjen e mishit të vet. [...] Prandaj ata 
[etërit e shenjtë] nuk ngurruan ta quajnë Virgjrën e 
shenjtë Nënë të Hyjit, sigurisht jo sepse natyra e 
Fjalës ose hyjnia e tij e kishte origjinën nga Virgjra 
e shenjtë, por, sepse prej saj lindi trupi i shenjtë i 
pajisur me një shpirt racional, të cilit Fjala i është 
thelbësisht bashkuar, thuhet se Fjala ka lindur sipas 
mishit» (DH 251).

Në këtë kontekst, titulli është shumë aktual, 
sepse hedh dritë gjithashtu në polemikën 
kristologjike të kohës sonë. Kisha është plotësisht e 
vetëdijshme se titulli “Nëna e Hyjit”, dhe thellimi i 
besimit në amësisë hyjnore të Marisë, pra amësia 
virgjërore, janë tematika që çojnë në kërkime të reja 
nga fusha biblike në atë liturgjike, nga ajo historike 
në atë teologjike. 

Kisha, duke e shpallur amësinë hyjnore të 
Marisë dhe Mishërimin si ngjizje virgjërore të 
Krishtit, ka njohur në mes këtyre të vërtetave të fesë 
edhe virgjërinë e Marisë. Ky fakt real dhe i 
përhershëm, edhe në lindjen e Birit të Hyjit të bërë 
njeri, i jep figurës së Marisë një orientim 
kristologjik. Maria është ajo që ka marrë dhuratën e 
pjesëmarrjes aktive më intime në mishërimin e 
Krishtit, ngjarje trashendente.

Kështu që kuptimi i plotë i amësisë së Marisë, 
për shkak të lidhjes së pandashme me mishërimin e 
Fjalës, e bën atë një udhëkryq të paevitueshëm për 
të tejkaluar qoftë retorikën e lehtë mbi amësinë 
ashtu edhe zbraztinë në aspektin antropologjik e 
simbolik që karakterizon qëndrimin e mentalitetit 
post-modern.

E MIRA E PËRBASHKËT: ÇFARË DO TË THOTË

Shënime për mesazhin e paqes 
i papa Françeskut, dt.7 janar 2023

 4- E mira e përbashkët: çfarë do të thotë ... 
(duke qenë se kemi vuajtur nga komunizmi, i cili i 
hoqi të mirat private për t'i bërë (gjoja) të 
përbashkëta"... duke shtetëzuar gjithçka dhe duke i 
bërë njerëzit të jetojnë në varfëri ... duke bërë 
kështu një përvojë shumë negative të së 
ashtuquajturës E MIRA E PËRBASHKËT.

Dhe flet për sfida: gërshetimi i dashurisë dhe i 
drejtësisë; përmirësimi i shëndetit publik: mjekimi 
falas i qytetarëve, me një reformë shëndetësore që i 
ka parasysh më të varfër…

Ky mesazh nis nga reflektimi për Pandeminë dhe 
kalon në luftën në Ukrainë. 

Me luftë të gjithë jemi të humbasin, me paqe të 
gjithë fitojnë: Papa Piu XII në Luftën II Botërore.

Pozitive: Të ecim “së bashku” është e mundshme 
dhe të jetojmë në Vëllazëri… jini ndërtues të paqes.

 2- E kemi kapërcyer Pandeminë me shumë 
sakrifica dhe në bashkëpunimin mes shkencës 
mjekësore, politikës dhe vullnetit të mirë të të gjithë 
qytetarëve.

 3-  Nevoja për njëri-tjetrin… të gjithë 
vëllezërit (bij të Zotit)… deklaratë në Ebu Dabi
Të jemi "më shumë së bashku". "Askush nuk mund 
të shpëtohet vetëm"..." jemi në të njëjtën barkë".

 1-  Ky është Mesazhi nr. 56 i Paqes. Pali VI qe i 
pari që e bëri këtë gjë në vitin 1967, duke u marrë 
gjithmonë me çështje aktuale. 

Çfarë po e krijon luftën e papritur në Ukrainë? Dhe 
në vende të tjera të botës: vdekje, shumë fëmijë, 
bombardime, shkatërrim shtëpish dhe mjedisi... 
qytete të shkatërruara...  termocentrale të 
shkatërruara për të bërë që populli të vdesë nga i 
f toh t i .  Luf ta  kr i jon  var fë r i ,  padre j tës i , 
diskriminim…

Sot e mirë e përbashkët do të thotë: e mira e 
gjithësecilit, pa dallim, e mira e përbashkët e një 
kombi, e një qyteti, e një lagjeje…

Papa Françesku”, tha ai. “Le të angazhohemi të 
gjithë për shërimin e shoqërisë dhe të planetit 
tonë...

E mira e përbashkët jo vetëm për të pasurit…duke 
diskriminuar të varfërit, të një grupi dhe jo të një 
tjetri! Ose një pjesë e komunitetit dhe tjetra jo! Apo 
nëse i përket një partie apo tjetrës?

Kujdesi për shtëpinë e përbashkët: ujë, pemë, drita, 

plehra, jo plastike në lumenj, zjarret në verë…
Jo privilegjeve për grupe të veçanta në dëm të të 
tjerëve, për të realizuar më shumë barazi dhe 
drejtësi…

 5- ndihmimi i njerëzve, i qytetarëve, 
vetëdijësimi për realitetin, për problemet e 
ndryshme dhe bindja se realitet është në duart tona.

Mendimi i fundit:

1- Të jemi të fortë në fe dhe në vlerat universale.
2- “Duke dhënë një buzëqeshje”, siç thoshte 

Nënë Tereza e Kalkutës.

5- Në fund: të bëjmë gjithmonë të mirën dhe 
kurrë të keqen; dhe do të kemi paqe.

4- Të lejojmë që zemrat tona të ndryshojnë: Te 
jemi me altruistë... edhe për të mirën e të tjerëve.

3- Të jemi artizanë të paqes: në familje, në 
bashkësi, në lagje, në fshatra.

Ne duhet ta ndërtojmë të nesërmen me shumë 
gjeste të vogla solidariteti çdo ditë.

DITA PËR JETËN - FRYTET E SAJ JANË TË DUKSHME

Imzot Angelo Massafra OFM

Mirëdita të gjithëve.
Me këtë konferencë shtypi duam t'u bëjmë me 

dije të gjithëve se, duke filluar nga ky vit 2023, 
Konferenca Ipeshkvnore e Shqipërisë ka vendosur 
që çdo vit, të dielën e parë të shkurtit, të kremtohet në 
nivel kombëtar Dita për Jetën.

Në vende të ndryshme të botës kjo ditë kremtohet 
prej vitesh dhe frytet e saj janë të dukshme jo vetëm 
në kuptimin e ndërgjegjësimit për çështjen e 
mbrojtjes së jetës në të gjitha format e saj, por edhe si 
ndihmë konkrete që mund t'u jepet të gjithë atyre 
njerëzve që e kanë të vështirë ta mirëpresin dhe ta 
vlerësojnë dhuratën e jetës.

Të dashur, unë, si Ipeshkëv i kësaj Arqidioqeze, e 
kam fort përzemër që çdo besimtar katolik të jetë i 
ndjeshëm ndaj kësaj çështjeje shumë të rëndësishme 
dhe delikate, në mënyrë që të jetë kujdestar dhe ta 
dojë jetën, ashtu si Hyji, i cili është 'Zoti që e do jetën' 
(Ur 11,22). Dhe, siç thotë edhe tema e zgjedhur për 
këtë vit: 'Unë erdha që delet ta kenë jetën, e ta kenë në 
plotësi' (Gjn 10,10).

Në shoqërinë tonë shqiptare janë duke u rritur 
gjithnjë e më shumë rastet e vetëvrasjeve, ashtu si 
edhe numri i aksidenteve rrugore, që nuk e ka ndër 
mend të ulet, të shkaktuara nga mospërfillja e 
rrezikut, gjë që tregon se sa pak e vlerësojmë jetën 
tonë dhe atë të të tjerëve. Gjithë kësaj i shtohet 
praktika e neveritshme e abortit, që është vrasje e 
mirëfilltë (madje vrasje e të pafajshmëve... gjë kjo 
edhe më e rëndë!) e barabartë me vrasjet e shumta të 
kryera nga krimi i organizuar. Duhet të kemi 
parasysh se Shqipëria po përjeton një rënie të fortë 
demografike për shkak të shpopullimit, për 

mungesën e lindjeve dhe për aborte të shumta; dhe 
me ketë trend Shqipëria do te kaloi nga kombi më i ri 
në Evropë në kombin më të vjetër.

Sidomos në lidhje me plagën e abortit, dua t'u 
kujtoj të gjithëve atë që Shenjta Nënë Tereza u 
thoshte atyre që donin të abortonin edhe për shkak të 
keqformimit të fetusit: 'A nuk i dëshironi? M'i jepni 
mua'; për të treguar se jeta e njeriut ka vlerë edhe 
përballë mangësive dhe keqformimeve. Kisha 
katolike ka struktura pritjeje për këto situata, të cilat 
mund t'i përmirësojmë.

Në fund atyre që kanë përgjegjësinë në jetën 
shoqërore, politike, ekonomike dhe shëndetësore të 
këtij kombi, u bëj ftesën që të krijojnë struktura që 
garantojnë një jetë më cilësore për shqiptarët, në 
mënyrë që ata të mos detyrohen të heqin dorë nga 
atdheu, nga të dashurit e tyre apo, madje, edhe të 
heqin dorë nga jeta e tyre. 

Të dashur, Zoti na ka krijuar për të qenë sa më të 
lumtur. Si mund të jetë e lumtur një nënë ose një vajzë 
që ka abortuar? Përkundrazi, sa gra vuajnë moralisht, 
psikikisht për vrasjen e ndërgjegjes, për shkaku të 
abortit?

Faleminderit për vëmendjen. Zoti na ndihmoftë.

Vëllezër dhe motra, Nëna dhe baballarë, të rinj 
dhe të reja, ju lutem, të mos harrojmë urdhrin i pestë: 
“Mos Vra”. Në emër të Zotit: ta duam jetën, të 
zhduken dhunat nga zemra dhe nga shtëpi tona, ta 
respektojmë jetën që nga lindja deri në përmbushjen 
e saj natyrore!

Konferencë për shtyp për ditën e parë të jetës (05/02/2023)

DEKRET - Nr. Prot. 37/22/I

NDJESA E PLOTË, DUKE QENË LARG ÇDO MËKATI!

- me datën 5 nëntor, në kujtim të të Lumëve 
Vinçenc Prennushi me Shokë Martirë; 

- me datën 5 të çdo muaji, 

Prandaj, me qëllim që mundësia për ta marrë 
hirin hyjnor me anë të pushtetit  të Çelësave të 
Kishës të zbatohet me lehtësi nëpërmjet dashurisë 
baritore, kjo Pendestari i kërkon me ngulm 
pendestarit dioqezan, klerit të katedrales, 
famullitarëve dhe meshtarëve, të pajisur me 
aftësinë e duhur, që të dëgjojnë rrëfimet, të vihen, 
me shpirt të gjindshëm dhe bujar, në gatishmëri për 
kremtimin e sakramentit të Rrëfimit.

Ky dekret është i vlefshëm për shtatë vjet, 
pavarësisht çdolloj dispozite të kundërt.

Po ashtu, mund ta marrin Ndjesën e Plotë, duke 
qenë larg çdo mëkati dhe me qëllimin për t'i 
përmbushur tre kushtet e zakonshme sapo ta kenë të 
mundur, të moshuarit e sëmurë dhe të gjithë ata që 

në pamundësi për të dalë nga shtëpitë e tyre për një 
arsye të rëndë, do t'i bashkohen shpirtërisht 
kremtimeve dhe shtegtimeve përpara një figureje të 
shenjtë, duke i ofruar Zotit të Mëshirshëm lutjet, 
dhimbjet dhe vuajtjet e jetës së tyre.

Pendestaria Apostolike, me qëllim që të rrisë 
devocionin e besimtarëve dhe të sigurojë shpëtimin 
e shpirtrave, në sajë të aftësive që i atribuohen asaj 
në mënyrë të veçantë nga Papa Françesku, duke 
pranuar kërkesën e paraqitur nga Shkëlqesia e Tij 
Imzot Angelo Massafra O.F.M., Arqipeshkëv 
Metropolit Shkodër-Pult, nga thesaret qiellore, 
bujarisht u jep të gjithëve dhe çdo besimtari, që, të 
nxitur nga një shpirt i vërtetë pendimi, të rrëfyer dhe 
të kunguar, do të shkojnë me devocion në shtegtim 
dhe do të marrin pjesë në ritet e shenjta, për të fituar 
Ndjesën e Plotë për vete apo në ndihmë të 
shpirtrave të besimtarëve që janë në Purgator, 

ose të paktën që do të qëndrojnë në meditim të 
devotshëm për një hapësirë   të përshtatshme kohore, 
duke e përfunduar atë me thënien e Lutjes së të 
dielës (Ati ynë), të Besojmës dhe të lutjes drejtuar 
Zojës së Bekuar e të Lumëve Vinçenc Prennushi me 
Shokë Martirë.

Krzysztof Imzot Nykiel

Mauro Card. Piacenza
Pendestar Madhor

Regjent

Dhënë në Romë, nga selia e Pendestarisë 
Apostolike, më 28 shtator të vitit të Mishërimit të 
Zotit 2022.

“JEZUS TË DUA”

Përmbledhja e jetës së Papës Emerit Benedikti XVI 

Shkodër, 12. janar 2023

Gjatë predikimit, Imzot Massafra tha fjalë plot 
mirënjohje ndaj Hyjit për dhuratën që i bëri Kishës me 
këtë Papë të madh, një teolog shumë të rafinuar, një bari 
të vëmendshëm dhe të guximshëm, sa në drejtimin e 
Barkës së Pjetrit në një moment historik me erëra të 
kundërta dhe dallgë të larta, aq edhe në dorëzimin e 
timonit pasuesit të tij, Papa Françeskut.

Për Papa Benediktin, Arqipeshkvi Massafra bëri 
një përmbledhje sintetike duke kujtuar pjesëmarrjen e tij 
në Koncilin e Dytë të Vatikanit kur ishte ende shumë i ri, 
punën e tij si një "punëtor i thjeshtë dhe i përulur në 
vreshtin e Zotit", siç tha ai vetë në kohën kur u zgjodh 
Papë, karakterin e butë dhe elegant, gëzimin si mënyrë 
jetese dhe përvujtërinë.

Faleminderit, o Zot, për Papa Benediktin: atij jepi 
pushimin e të drejtëve dhe neve na jep hirin që shikimi 
ynë të jetë gjithmonë i drejtuar nga Ti, e vetmja pikë 
referimi në jetën tonë; që të dimë të të sodisim dhe të të 
adhurojmë, për të parashijuar atë lavdi të cilën ne 
aspirojmë dhe në të cilën e dimë e se ke pranuar atë që 
këtu në tokë ishte Zëvendësi yt.

Me Meshën solemne të kryesuar nga Shkëlqesia e 
Tij, Arqipeshkvi Angelo Massafra, ku mori pjesë edhe 
Shkëlqesia e Tij Imzot Ottavio Vitale, Ipeshkëv i 
Lezhës, u kremtua pesëmbëdhjetëvjetori i shugurimit të 
kishës Katedrale të Shkodrës. Përvjetori ishte gjithashtu 
një rast i favorshëm për t'i mundësuar Arqidioqezës, të 
bashkuar rreth Bariut të saj, t'i lartësojnë falënderime 
Hyjit për figurën dhe veprën e Papës Emerit Benedikti 
XVI, i cili u kthye të Ati më 31 dhjetor 2022 dhe varrimi 
i të cilit u bë në Vatikan, më 5 janar 2023.

Arqipeshkvi përmendi edhe Mesazhin me të cilin, 
në momentin e vdekjes së Papa Benediktit XVI, iu dha 
lajmi popullit të krishterë të Shqipërisë, ashtu edhe 
pjesëmarrjen e tij në varrim, duke përfaqësuar 
Konferencën Ipeshkvore të Shqipërisë së bashku me 
Arqipeshkvin e Tiranës, Imzot Arjan Dodaj, së bashku 
me atë të Ipeshkvit Emerit të Rrëshenit, Imzot 
Cristoforo Palmieri-n. 

Pastaj disa fjalë kyç të Papatit të tij që mund të 
nxirren nga enciklikat e tij: "Deus Caritas est", "Spe 
salvi" dhe "Caritas in veritate". Në to, fjala "Dashuri" 
del si lajtmotiv i të të vepruarit të të krishterit: një 
dashuri që vjen nga Hyji dhe e cila, e mirëpritur dhe e 
jetuar nga i krishteri, bëhet gjithashtu motori që e shtyn 
besimtarin dhe mbarë Kishën në veprim. Në këtë 
dashuri, pra, gjen themelin e saj edhe shpresa e të 
krishterëve, të cilët, ndryshe nga ata që nuk besojnë, nuk 
e lejojnë veten të kushtëzohen nga ngjarjet e botës ku 
jetojnë, përkundrazi, u bëjnë atyre ballë me dashuri dhe 
për dashurinë që ushqejnë ndaj njerëzimit, duke e 
pasuruar atë me praninë e Hyjit-Dashuri.

Dhe si mund të kishte vdekur Benedikti XVI 
përveçse duke shqiptuar fjalët "Jezus të dua"? Atij Jezus 
ai i kushtoi një trilogji të tërë, një përmbledhje të krejt 
misionit të tij të përqendruar te feja në Krishtin. 
Dashuria për Shpëtimtarin e tij, të cilin ai e dinte se 
duhej ta përfaqësonte të gjallë në këtë tokë, e bëri atë një 
rojtar të fesë, të vëmendshëm ndaj kategorive të 
ndryshme të njerëzve që janë besimtarë, jobesimtarë ose 

besimtarë të besimeve të tjera, të gatshëm për të 
ndërhyrë përballë skandaleve dhe nismëtar të reformës, 
vazhduar më pas nga pasardhësi i tij.

Shumë arsye, pra, për ta falënderuar Hyjin për 
dhuratën bërë Kishës në personin e Papa Benediktit 
XVI; dhe kjo në ditën e përvjetorit të shugurimit të 
kishës Katedrale, nënë e të gjitha kishave të 
Arqidioqezës, pikërisht për t'u treguar besimtarëve të 
pranishëm dhe atyre që e kanë ndjekur lutjen përmes 
mjeteve të komunikimit në masë rëndësinë e të qenit një 
Kishë e Vetme, e Shenjtë, Katolike dhe Apostolike, gurë 
të gjallë që përbëjnë trupin kishtar, secili i bashkuar me 
të tjerët mbi të vetmin themel që është Krishti dhe mbi 
bazën e Apostujve dhe të pasardhësve të tyre.

Por Papa Emerit na ka lënë në trashëgimi edhe 
koordinatat që të realizohet kjo lloj Kishe, të njëjtat që 
ka treguar Krishti: dashurinë e pakushtëzuar për Zotin 
dhe atë për të afërmin, që ka si kusht të vetëm dashurinë 
për veten. Ta duash veten do të thotë t'i lejosh Zotin të 
hyjë në jetën tënde në mënyrë që ta bëjë atë një 
katalizator dashurie për krejt shoqërinë.

Redaksia

ATI I MIRË DHE I MËSHIRSHËM

Ndërsa i shprehim falënderimet e tij Zotit për 
dhuratën që i ka bërë Kishës dhe botës me personin e tij, 
si një Bari  i urtë dhe i ndritur, që e deshi kaq shumë 
popullin tonë me shenja të dukshme afërsie dhe kujdesi 
atëror, i lartëson tek Zoti, Ati i mirë dhe i mëshirshëm dhe 
i lutet që ta presë në përqafimin e tij dhe t'i japë paqen e të 

drejtëve.Ipeshkvijtë e Konferencës Ipeshkvore të Shqipërisë  
me dhimbje mësuan lajmin e vdekjes së Papa Emeritus, 
Benediktit XVI.

Të gjithë besimtarët katolikë janë gjithashtu të ftuar 
të bashkohen në lutje, së bashku me klerin e tyre, për të 
shfaqur konkretisht afërsinë e tyre të dashurisë dhe 
besimit me Selinë Apostolike.

+ Angelo Massafra OFM
Arqipeshkëv Metropolit i Shkodër-Pult

President i Konferencës Ipeshkvore të Shqipërisë

Atë që ua thashë më parë bashkatdhetarëve të mi, tani ua 
them të gjithëve atyre, të cilët në Kishë i qenë besuar 
shërbimit tim: qëndroni të pa luhatur në fe! Mos u 
ngatërroni! Shpesh duket se shkenca – shkencat natyrore 
nga njëra anë dhe hulumtimi historik (në veçanti 
ekzegjeza e Shkrimit Shenjt) nga ana tjetër – janë në 
gjendje të ofrojnë rezultate të pakundërshtueshme, në 
kontrast me fenë katolike. Unë i kam jetuar 
transformimet e shkencave natyrore qysh herët dhe kam 
mundur të shoh sesi, përkundrazi, janë zhdukur ato që 
dukeshin siguri kundër fesë, duke treguar se nuk janë 
shkencë, por interpretime filozofike, që i përkisnin 
shkencës vetëm në dukje; ashtu sikurse nga ana tjetër, 
kam mundur të shoh sesi vetëm në dialog me shkencat 
natyrore, feja ka mësuar ta njohë më mirë kufirin e 
shtrirjes së pohimeve të saj dhe rrjedhimisht specifikën e 
saj. Prej gjashtëdhjetë vitesh tashmë, shoqëroj 
rrugëtimin e Teologjisë, veçanërisht të shkencave 
biblike dhe me kalimin e brezave të ndryshëm, kam parë 
të shemben teza që dukeshin të palëkundshme, duke 
dëshmuar se ishin thjesht hipoteza: breznia liberale 
(Harnack, Jülicher, etj.), breznia ekzistencialiste 
(Bultmann etj.), breznia marksiste. Kam parë dhe 
vazhdoj të shoh sesi nga lëmshi i hipotezave ka ngallitur 
sërish karakteri arsyetues i fesë. Jezu Krishti është me të 
vërtetë rruga, e vërteta dhe jeta – dhe Kisha, me të gjitha 
pamjaftueshmëritë e saj, është me të vërtetë trupi i Tij.

Të gjithëve atyre që iu kam bërë keq në ndonjë mënyrë, 
iu kërkoj falje sinqerisht.

Në fund, kërkoj me përulësi: lutuni për mua, në mënyrë 
që Zoti të më pranojë në banesat e amshuara, pavarësisht 
të gjitha mëkateve dhe të metave të mia. Lutja ime e 
përzemërt shkon ditë pas dite për të gjithë ata që më janë 
besuar.

Në këtë orë të vonë të jetës sime, ndërsa hedh shikimin 
pas në dekadat që kam kaluar, shoh më së pari se sa 
shumë arsye kam për të qenë mirënjohës. Para së 
gjithash, falënderoj vetë Hyjin, dhuruesin e çdo dhurate 
të mirë, i cili më ka dhënë jetën dhe më ka udhëhequr në 
momente të ndryshme paqartësish, duke më ngritur 
sërish sa herë që filloja të rrëshqisja dhe duke më dhuruar 
kurdoherë e përsëri dritën e fytyrës së tij. Duke u kthyer 
pas në kohë, shoh e kuptoj se edhe pjesët e errëta dhe të 
mundimshme të kësaj ecjeje, kanë qenë për shpëtimin 
tim dhe se pikërisht në to Ai më ka udhëhequr si duhet.
Falënderoj prindërit e mi, që më dhanë jetën në një kohë 
të vështirë dhe që me çmimin e sakrificave të mëdha, me 
dashurinë e tyre më kanë përgatitur një banesë të 
mrekullueshme, e cila i ndriçon të gjitha ditët e mia deri 
më sot si një dritë e qartë. Feja e kulluar e babait tim na 
mësoi ne fëmijëve të tij të besojmë dhe ka qenë si një 
udhërrëfyes, gjithmonë e palëkundur në mes të të gjitha 
njohurive të mia shkencore; devotshmëria e thellë dhe 
mirësia e madhe e nënës sime është një trashëgimi për të 
cilën nuk mund të falënderoj kurrë sa duhet. Për dekada 
me radhë, motra ime më ka ndihmuar në mënyrë të 
pakushtëzuar dhe me përkujdesje të dashur; vëllai im ma 
ka hapur gjithmonë rrugën me kthjelltësinë e gjykimeve 
të tij, vendosmërinë e tij të paluhatshme dhe qetësinë e 
zemrës; pa këtë paraprije dhe shoqërim të tij të 
vazhdueshëm, s'do ta kisha gjetur rrugën e duhur.
Falënderoj përzemërsisht Hyjin për miqtë e shumtë, 
burra e gra, të cilët Ai i ka vënë gjithmonë përkrah meje; 
për bashkëpunëtorët në të gjitha etapat e rrugëtimit tim; 
për mësuesit dhe nxënësit që Ai më ka dhënë. Ia besoj të 
gjithë me mirënjohje mirësisë së Tij. Dua ta falënderoj 
Zotin për atdheun tim të bukur, që gjendet në ultësirat 
alpine bavareze, ku gjithmonë kam parë të nëpërduket 
shkëlqimi i vetë Krijuesit. Falënderoj njerëzit e atdheut 
tim, sepse në to kam mundur të përjetoj gjithnjë bukurinë 
e fesë. Lutem që toka jonë të mbetet vend i fesë dhe ju 
lutem, të dashur bashkatdhetarë: mos lejoni që të 

largoheni nga feja. Së fundi, falënderoj Hyjin për gjërat e 
bukura që kam mundur të përjetoj në të gjitha fazat e 
udhës sime, veçanërisht në Romë dhe në Itali, e cila u bë 
atdheu im i dytë.

MOS LEJONI QË TË LARGOHENI NGA FEJA

Benediktus PP XVI, testamenti im shpirtëror

Kjo pjesë e testamentit që shkruar dt. 29 gusht 2006, nga Joseph Ratzinger 
dhe publikuar pas vdekjes së tij më 31 dhjetor 2022. 

Konferenca Ipeshkvore e Shqipërisë
Tiranë, 31/12/2022

Njoftim për mediat për kalimin në Amshim të Papa Benediktit XVI

SA THELBËSORE ËSHTË TË NDJERIT SË BASHKU

Konferenca Ipeshkvore - Komunikime
Tiranë, dt. 31 janar – 1 shkurt 2023

Asambleja LXVII e zakonshme  e Konferencës 
Ipeshkvnore të Shqipërisë, mbajtur në datat 31 janar – 1 
shkurt 2023.  Në nisje të kësaj Konference Nunci 
Apostolik, duke falënderuar për nismat e ndryshme 
liturgjike që u morën në Dioqezat tona, në nderim të 
Papës Benedikti XVI, e përshëndeti mbledhjen e 
ipeshkvijve duke cituar disa kalime të fjalimit të Papa 
Benediktit në Maj të vitit 2008, gjatë vizitës ad limina të 
ipeshkvijve të Shqipërisë e duke u kujtuar të gjithëve se “ 
... sa thelbësore është të ndjerit së bashku dhe 
përgjegjësia e bashkëndarë e ipeshkvijve, pikërisht për 
t'u bërë ballë në mënyrë të efektshme problemeve dhe 
vështirësive të Kishës në Shqipëri”. 

Në fokus të sesioneve të punës dyditore qenë disa 
tema të rëndësishme për jetën e Kishës në vendin tonë 
ndër të cilat mund të përmendim:  

- S i tua tën  aktuale  të 
Universitetit Katolik “Zoja Këshillit të Mirë”.  U 
diskutua me përfaqësues të Universitetit për gjetjen e 
mënyrave të bashkëpunimit në mënyrë që ky universitet 
të ketë një trajtë sa më katolike, në përkim me 
dokumentet e Kishës e sidomos të dokumentit “Ex corde 
eclesiae”. Kapërcimi i problematikave aktuale të 
universitetit dhe spitalit, që sapo ka filluar funksionimin 
e tij, ishte një tjetër moment i rëndësishëm i diskutimeve.

- Relacionin e Avokates Znj. Egla Muzaka mbi 
situatën e kthimit të pronave dhe hapat që janë bërë në 

këtë drejtim. Mbetet shumë për tu përmirësuar në këtë 
drejtim, sidomos në lidhje me kuadrin ligjor. Puna që po 
bëhet kërkon rishikimin e disa marrëveshjeve dhe në 
mënyrë të veçantë bërjen sa më funksionale të tyre në 
mënyrë që këtij problemi dhjetravjeçar t'i jepet një 
zgjidhje përfundimtare. 

- Së fundmi, edhe këtë vit, Kisha jonë bëhet pjesë e 
zinxhirit eukaristik të nisur nga CCEE për kremtimin 
gjatë kreshmëve të një meshe, këtë herë për paqen në 
Ukrainë. Vendi i parë është Shqipëria dhe ne do të 
kremtojmë meshë në të gjithë vendin me datë 22 shkurt, 
e Mërkura e Përhimjes, për paqen në Ukrainë. Prandaj që 
i ftojmë të gjithë meshtarët dhe komunitetet rregulltarë 
që të aplikojnë meshën atë ditë për këtë qëllim. 

- Fazën kontinentale të Sinodit që do zhvillohet në 
Pragë, në datat 05-12 shkurt. Një moment i rëndësishëm 
kjo fazë e cila i paraprin Asamblesë së parë të Sinodit që 
do të mbahet në dy faza. U komentua letra e Kard. Grech 
dhe Kard. Hollerich e cila u kujtonte ipeshkvijve rolin e 
tyre në procesin sinodal e gjithashtu që ky sinod është i 
fokusuar mbi temën e sinodalitetit dhe nuk ka për qëllim 
të trajtojë të gjitha temat që kanë dalë në pah në mbarë 
Kishën. Nga Shqipëria në mbledhjen e Pragës do të 
marrë pjesë një delegacion i përbërë nga Imzot Angelo 
Massafra, Arqipëshkëv i Shkodër-Pult, Atë Bernad 
Caruana, Vikar Gjeneral i Tiranës dhe Petrika Lame, laik 
nga Jugu. 

Dom Mark Pashkja
Zëdhënës i KISH

- Punën që kisha jonë lokale po bën për 
përmirësimin e strategjisë për mbrojtjen e të miturve dhe 
të personave vulnerabil si dhe hapat e mëtejshëm që do 
bëhen në nivel kombëtar e dioqezan. Gjatë punimeve u 
paraqitën rezultatet e një pyetësori që është bërë nga 
Universiteti Gregorian në 
lidhje me çka është bërë dhe po 
bëhet aktualisht në Shqipëri 
nga  Kisha  në  l idhje  me 
Safeguarding .  Inst i tut i  i 
Antropologjisë i Universitetit 
Gregorian, në bashkëpunim 
me Komisionin episkopal për 
mbrojtën e të miturve, po bën 
një punë të mirë që t'u vijë në 
ndihmë ipeshkvi jve  dhe 
komisioneve dioqezane për 
mbrojtjen e të miturve sidomos 
në drejtim të hartimit të 
politikave të parandalimit. 

- Përgatitjen e Ditës Botërore të të rinjve që do të 
mbahet në Lisbonë nga datat 1-6 gusht 2023. Mendohet 
pjesëmarrja e 150 të rinjve, të shoqëruar nga dy 
Ipeshkvij, përkatësisht Imzot Arjan Dodaj, Arqipeshkëv 
i Tiranë-Durrrës dhe Imzot Gjergj Meta, Ipeshkëv i 
Rrëshenit dhe njëkohësisht Përgjegjës i seksionit të 
Baritores rinore për CCEE. 

- Më në fund është bërë gati për shtyp edhe 
Katekizmi i Kishës Katolike, pas një pune dhe iter-i të 

gjatë përkthimi dhe rishikimi. Në të njëjtën kohë po 
behët gati për botim edhe libri i këngëve i punuar nga 
Komisioni liturgjik. Është i pari tekst këngësh që do të 
jetë në dispozicion të të gjithë shqiptarëve i bërë nga një 
grup pune profesionist. 

NjË SHENJË E QARTË E SË NJËJTËS PËRKATËSI NDAJ KRISHTIT

Asambleja sinodale e Pragës, angazhimi i ipeshkvijve
Pragë, dt.10 - 12 shkurt, 2023

Prandaj, ipeshkvijtë shprehen se do të 
vazhdojnë duke u angazhuar “për ta jetuar dhe 
promovuar procesin sinodal në strukturat dhe në 
jetën e dioqezave tona”, duke nënvizuar se “kjo 
përvojë e përkujdesjes për mbarë Kishën në Evropë 
na ka dhënë zemër në përpjekjen tonë për ta jetuar 
me besnikëri misionin tonë universal”.

“Angazhohemi – shkruajnë ipeshkvijtë – në 
mbështetje të udhëzimeve të Atit të Shenjtë, 
pasardhës i Pjetrit, për një Kishë sinodale që 
ushqehet nga përvoja e bashkimit, pjesëmarrjes dhe 
misionit në Krishtin”.

Pjesëmarrësit në Asamblenë Kontinentale të 
Sinodit në Pragë ishin rreth 200; 156 delegatë nga 
39 Konferencat Ipeshkvore të Evropës dhe 44 të 
ftuar nga Këshilli i Konferencave Ipeshkvore të 
Evropës. Këtyre iu bashkuan 270 delegatë online. 
Asambleja u mbajt nga data 5 deri më 9 shkurt dhe u 
mbyll me pranimin e një dokumenti përmbyllës, i 
cili u mor edhe nga ipeshkvijtë në takimin e tyre 
përfundimtar.

Bashkëngjitur gjeni tekstin e plotë të notës 
përmbyllëse të ipeshkvijve.

Ipeshkvijtë e kontinentit evropian kanë marrë 
angazhimin që të zhvillojnë më tej “një Kishë 
sinodale”, duke ndjekur udhëzimet e Papa 
Françeskut, duke iu gëzuar faktit se punimet e 
Asamblesë Kontinentale në Pragë qenë “një shenjë 
e qartë e së njëjtës përkatësi ndaj Krishtit”.

Don Antonio Ammirati

Në notën përmbyllëse, ipeshkvijtë nxjerrin në 
pah se si “dëgjimi i ndërsjellët, dialogu i frytshëm, 
rrëfimi se si bashkësitë tona kishtare e kanë jetuar 
fazën e parë të procesit sinodal dhe janë përgatitur 
për këtë takim kontinental” janë “shenja e qartë e së 
njëjtës përkatësi ndaj Krishtit”.

Pragë, më 12 shkurt 2023.

Pasi ipeshkvijtë u bashkuan në Asamblenë 
kishtare, konkluzionet e të cilës tashmë janë 
publikuar – gjithashtu do të shpërndahet së shpejti 
një dokument përfundimtar i gjerë që asambleja 
tanimë e ka marrë –, ata përvijuan duke cilësuar 
sfidat dhe nyjat që duhen zhvilluar në mënyrë që 
rrugëtimi sinodal të bëhet praktikë konkrete në 
Kishë.

Angazhimi përmbahet në notën përmbyllëse të 
ipeshkvijve, të cilët u bashkuan në Pragë nga data 
10 deri më 12 shkurt për të shoshitur përmbajtjet e 
dokumentit përfundimtar të Asamblesë Sinodalale 
që sapo kishte përfunduar. Takimi i ipeshkvijve 
ishte  nxi tur  nga Dokument i  për  Etapën 
Kontinentale (nr. 108).

EVROPA NA KA DHËNË ZEMËR NË ANGAZHIMIN TONË

Asambleja kontinentale e Sinodit, Pragë, 5-12 shkurt 2023

Nota përmbyllëse e ipeshkvijve

Ne duam të angazhohemi për ta zgjeruar 
hapësirën e tendave tona, në mënyrë që bashkësitë 
tona kishtare të jenë vendi ku të gjithë ndihen të 
mirëpritur. 

Falënderojmë Zotin për përvojën e sinodalitetit 
që, për herë të parë në nivel kontinental, na ka gjetur 
pranë njëri-tjetrit – ipeshkvij, priftërinj, persona të 
kushtuar, laikë dhe laike. Gëzohemi sepse, në këto 
ditë në Pragë, kemi konstatuar se momentet e lutjes 
që kemi jetuar së bashku dhe, ende më shumë, 
punimet e asamblesë, kanë qenë një përvojë 
thellësisht shpirtërore dhe përnjëmend sinodale. 
Dëgjimi i ndërsjellët, dialogu i frytshëm, rrëfimi se 
si bashkësitë tona kishtare e kanë jetuar fazën e parë 
të procesit sinodal dhe janë përgatitur për këtë takim 
kontinental, janë shenja e qartë e së njëjtës përkatësi 
ndaj Krishtit.

Ne duam të ecim së bashku, si popull i shenjtë i 
Hyjit, laikë dhe barinj, shtegtarë nëpër rrugët e 
Evropës, për ta kumtuar gëzimin e Ungjillit që buron 
nga takimi me Krishtin dhe duam ta bëjmë këtë gjë 
së bashku me shumë vëllezër e motra të 
konfesioneve të tjera të krishtera. 

Pragë, më 11 shkurt 2023
Përkujtimi i Shën Marisë Virgjër të Lurdit

Raportet kombëtare, puna në grupe dhe 
ndërhyrjet e shumta që kemi dëgjuar, janë 
përmbledhur në dokumentin përfundimtar të 
paraqitur para Asamblesë dhe që do të jetë kontributi 
i Kishave që janë në Evropë për përpilimin e 
Instrumentum laboris të Sinodit. Falënderojmë ata 
që kanë bashkëndarë përvojat e tyre me çiltërsi dhe 
me respekt ndaj ndjeshmërive të ndryshme; 
falënderojmë gjithashtu Komitetin Redaktues për 
punën e madhe që kanë bërë në përpilimin e 

dokumentit. 
Si fryt i kësaj përvoje sinodale, ne ipeshkvijtë 

angazhohemi që të vazhdojmë duke jetuar dhe 
promovuar procesin sinodal në strukturat dhe në 
jetën e dioqezave tona. Kjo përvojë përkujdesjeje 
për mbarë Kishën në Evropë na ka dhënë zemër në 
angazhimin tonë për ta jetuar me besnikëri misionin 
tonë universal. Ne angazhohemi në mbështetje të 
udhëzimeve të Atit të Shenjtë, pasardhës i Pjetrit, për 
një Kishë sinodale që ushqehet nga përvoja e 
bashkimit, pjesëmarrjes dhe misionit në Krishtin.

Përditshmëria është koha kur Hyji dëftohet 
edhe sot dhe familja është vendi ku mund ta 
kuptojmë se Ai vazhdon të kujdeset për ne, 
pavarësisht mangësive dhe papërsosmërive tona. 
Nëse Biri i Hyjit e zgjodhi familjen për t'ia mësuar 
njeriut vlerën e qenies njerëzore, kjo do të thotë se 
familja vlen mbi çdo grupim tjetër shoqëror. 
Njësoj si Familja e Shenjtë ishte për Jezusin, edhe 
për ne familja është ai vendi i posaçëm ku vijmë në 
jetë, rritemi, maturohemi dhe edukohemi si me 
vlerat njerëzore ashtu edhe me ato fetare.

Kremtimi i parë i Ditës për Jetën do të jetë më 

datë 5 shkurt 2023 dhe tema do të jetë: “Unë erdha 
që delet ta kenë jetën, e ta kenë në plotësi” (Gjn 
10,10).

Jezusi, Bariu i mirë, që është vetë Jeta, na fton 
që të bëhemi mbrojtës të jetës që nga ngjizja deri 
në  vdek jen  na tyrore .  Ai  na  f ton  që  t ë 
bashkëpunojmë gjithmonë me Të në vlerësimin 
dhe mbrojtjen e jetës njerëzore.

Shenjtja Virgjëra Mari dhe Shën Jozefi na 
mësojnë se si ta pranojmë dhe ta ruajmë jetën në 
çdo rrethanë. Familja e Shenjtë e Nazaretit 
ndërmjetësoftë për familjet tona që të dimë ta 
zbulojmë gëzimin që sjell e panjohura që rritet 
brenda e përreth nesh. Zoti i drejtoftë hapat tanë e 
zemrat tona me hare drejt Krishtlindjes, ditës në të 
cilën lind vetë Dashuria! 

Si Komision Kombëtar për Laikët, Familjen 
dhe Jetën, urojmë nga zemra që kremtimi i kësaj 
dite për jetën të jetë frymëzues dhe të sjellë fryte jo 
vetëm për ata që do të marrin pjesë në të, por edhe 
për të gjithë ata njerëz për të cilët drejtohet lutja 
jonë. 

Viti i ri liturgjik që po nisim do të na shoqërojë 
në zbulimin e fytyrës së një Hyji që është 
dashuruesi i njeriut dhe dhuruesi i jetës, asaj 
tokësore dhe asaj qiellore. 

Fort të dashur besimtarë,

Me të dielën e datës 27 nëntor, do të nisim vitin 
e ri liturgjik që hapet me Kohën e Ardhjes. Kjo 
është koha që Kisha na e ofron si një rast të 
favorshëm për t'u përgatitur që ta presim ardhjen e 
Zotit Jezus në jetën tonë. Koha e shenjtë Ardhjes 
na mëson si të ecim drejt takimit me Zotin që vjen 
dhe lind mes nesh. Gjithashtu, kjo kohë na kujton 
se besimtari jeton dhe banon në një botë që 
shenjtërohet nga prania e Hyjit të jetës. Kjo është 
diçka mahnitëse dhe e mrekullueshme: Hyji i jetës 
banon botën e njeriut dhe bëhet jeta e njeriut.

Kemi nevojë për familje të tëra që dinë të 
mrekullohen dhe të hapen përpara misterit të 
Mishërimit të Zotit, të Hyjit që u bë Njeri. Duke 
lejuar që të ndodhë kjo, familjet mësojnë të hapen 
përpara vetë jetës, ta pranojnë atë në plotësinë e saj 
dhe në të gjitha rrethanat që ajo vjen dhe të bëhen 
edukuese për mbrojtjen e saj.

Në këtë frymë, Konferenca Ipeshkvore në 
Shqipëri, ka vendosur që për çdo vit, duke nisur 
nga viti 2023, në të dielën e parë të muajit shkurt, të 
kremtohet Dita për Jetën. Vendimi për kremtimin e 
një dite të tillë në jetën liturgjike të Kishës kërkon 
që ta kthejë tërësisht vëmendjen e besimtarit tek 
Autori i Jetës, i cili e bekon njeriun me dhuratën e 
jetës edhe në rrethanat më të pamendueshme. E në 
fakt, të gjithë ne e kemi marrë jetën e re në Zotin 
nga një Foshnje që ka ardhur në jetë ashtu si askush 
nuk e priste.

Çdo Dioqezë dhe çdo bashkësi famullitare 
është e thirrur që, në përgatitje të kësaj dite, të 
reflektojë dhe meditojë më shumë mbi vlerën e 
jetës njerëzore që është dhuratë e Zotit. 
Këshillohet organizimi i veprimtarive të ndryshme 
si: adhurimi Eukaristik, konferenca ose takime 
tematike me të rinjtë dhe familjet, panaire, 
marshime, shfaqje filmash kushtuar mbrojtjes së 
jetës, etj. Në javët në vazhdim, do të mund të keni 
edhe Mesazhin e Ditës për Jetën, lutjet e 
besimtarëve për Meshën që do të kremtohet atë 
ditë, lutjet dhe meditimet për Adhurimin si dhe 
materiale të tjera të dobishme.

Kjo Kohë e shenjtë e Ardhjes na bëftë të 
vetëdijshëm edhe më shumë të përgjegjshëm në 
mbrojtjen e çdo jete. Gëzimi i Foshnjes Hyjnore, 
që vjen ta shëlbojë njerëzimin mbarë, duhet të na 
përshkojë të gjithëve dhe të na mbushë me një 
gëzim të përtërirë për t'ia shpallur Lajmin e Mirë, 
Ungjillin e Jetës, të gjithë vëllezërve dhe motrave 
që po e presin.

Mons. Ottavio Vitale

KOMISIONI KOMBËTAR PËR LAIKËT, FAMILJEN DHE JETËN

Konferenca Ipeshkvore e Shqiperisë
Lezhë, 25/11/2022



23

JEZUSI PROPOZOHET SI MODEL PËR T'U IMITUAR

Një Laborator i lutjes dhe të Jetës për Fëmijë

Sapo vijnë fëmijët bëhen disa 
punë paraprake, ata vetë shënojnë 
praninë e tyre dhe provojmë  
këngët. 

Laborator i Fëmijëve nuk 
pretendon të bëjë asgjë tjetër veçse 
të shpallë lajmin e mirë që na ka 
sjellë Jezusi. Jezusi na tha se ne 
kemi një Atë që na do shumë, por jo 
sepse jemi të mirë ose sepse duhet 
të bëhemi të mirë. Ai thjesht na do 
sepse ai është Ati ynë dhe ne jemi 
fëmijët e tij më të dashur. Prandaj ai 
na do pa kusht, pa interes, Ai na do 
falas. Fëmija zbulon se Zoti është 
Ati, se ai është dashuri, falje dhe 
mëshirë. Në këtë drejtim, në çdo 
takim paraqiten shëmbëlltyrat e 
Ungjillit të cilat Jezusi i përdor për 
të na bërë të kuptojmë se sa shumë 
na do Zoti Atë. Këto shëmbëlltyra, 
p a s i  i  d ë g j o j n ë  ç d o  h e r ë , 

Për ata që nuk kanë dëgjuar kurrë mbi 
Laboratorët e Lutjes dhe të Jetës, ato janë një 
metodë për të mësuar për t'u lutur dhe për të jetuar 
më mirë jetën e krishterë. Ata kanë qenë filluar nga 
At Ignacio Larrañaga, një prift françeskan kapuçin 
spanjoll. Kjo metodë e lutjes e filluar në Kili në 
1984 është e përhapur në mbi 40 kombet në botë 
dhe është miratuar nga Selia e Shenjtë më 4 tetor 
2002. 

Këtë vit, unë kam drejtuar një Laborator të 
Lutjes dhe të Jetës në Shkodër, nga 22 tetor deri më 
18 dhjetor 2022. Laboratori pati 10 takime, një 
takim në javë, një orë, përveç takimit të dhjetë që 
zgjati një orë e gjysmë, morën pjesë 10 fëmijë, që 
është numri ideal i rekomanduar, nga 7 deri në 12 
vjeç. Gjatë çdo takim ka lutje të cilet luten së 
bashku nga libri “Duke Folur me Zotin”, i dhënë 
secilit fëmijë. Në këtë libër ka edhe mënyra të 
ndryshme për t'u lutur, që mësohen herë pas here. 
Një element transhendent janë këngët që 
gjallërojnë atmosferën e takimit dhe japin gëzim. 

Pas përshëndetjes fillestare në 
të gjitha takimet këndohet kënga 
"Jezus është brenda meje" që është 
lutje - këngë. që e ndihmon fëmijën 
të kuptojë se Jezusi është i 
pranishëm në  zemrën e  t i j . 
Menjëherë pas në çdo takimi vëmë 
Biblën në tron, d.m.th., në një vend 
të veçantë dhe fëmijët me radhë 
vendosin një qiri dhe lule pranë 
Biblës, ndërsa këndohet një refren.

Laboratorët mësohen nga një Drejtues i cili 
ndjek me saktësi Manualin, pikë për pikë. Drejtuesi 
për t'u bërë i tillë përgatitet përmes një shkolle 
formimi që zgjat 2 vjet, pasi të ka marrë pjesë në të 
paktën një Laborator të Lutjes dhe të Jetës. 
Aktualisht ka rreth 19,000 Drejtues në mbarë botën. 
Laboratorët ju jepen të rriturve, çifteve të martuara, 

të rinjve, adoleshentëve dhe fëmijëve.  Natyrisht, 
Manuali, duke ruajtur linjat themelore për të gjitha 
fazat, përshtatet me Laboratoret e niveleve të 
ndryshme.

dramatizohen nga fëmijët, prandaj ka mësim 
dinamik dhe aktiv. Në mënyrë të ngjashme, 
praktikohen dinamika që transmetojnë gjithmonë 
një ose më shumë mesazhe dhe inkurajojnë fëmijët 
të jenë protagonistë.

Takimi i fundit është një moment 
i veçantë në të cilin ata janë të 
drejtuar për të përjetuar shkretëtirën 
në një mënyrë minimale. Gjatë 
takimeve ata kanë dëgjuar Jezusin 
duke u lutur në vetmi me Atin, natën 
o s e  n ë  a g i m .  F ë m i j ë t  k a n ë 
ndjeshmëri të forta fetare dhe luten 
vërtet. Në fund ka një moment 

vëllazërimi dhe festë dhe dorëzohet një Kujtim. 
Fëmijët u përgjigjën shumë mirë duke e shndërruar 
përvojën e Laboratorit në një kohë pozitive, 
pasuruese dhe të gëzueshme.

Jezusi propozohet si model për t'u imituar, si 
vëlla, mik, mësues dhe mbi të gjitha si shpëtimtar. 

Jezusi erdhi për të na shpëtuar dhe 
vuajti për ne dhe vdiq në kryq për 
shpëtimin tonë. Pika kyçe e të gjithë 
ungjillëzimit është ringjallja e 
Jezusit. Jezusi u ringjall, është i 
g ja l l ë  mes  nesh  dhe  ësh të  i 
p r a n i s h ë m  n ë  E u k a r i s t i ,  n ë 
tabernakull.  Secilit fëmijë i jepet një 
fletore e quajtur "Ditari me Jezusin" 
dhe në fund të çdo takim, i jepet fleta 
e punës për të bërë në shtëpi gjatë 
javës, për shembull shkrimi i një 
lutjeje, kryerja e një vepre të mirë, 
vizatimi, etj. 

ASKUSH NUK MUND TË SHPËTOHET I VETËM

Takim më 7 janar 2023 në Kinema “Millennium”, Shkodër.

Kremtimi i Ditës Botërore të Paqes në 
Shqipëri e ka zanafillën në vitin e largët 1997. 
Fretërit françeskanë, ishin të parët që përkthyen 
mesazhin e Atit të Shenjtë dhe ia paraqitën atë një 
publiku të gjerë në Kishën e Shën Françeskut në 
Gjuhadol, nëpërmjet një aktiviteti me titullin 
simbolik “Vit të mbarë o Shkodër”, shoqëruar me 
elemente artistike dhe argëtuese.

Në vitin 2002 Komisioni Drejtësi dhe Paqe, 
mbështetur dhe drejtuar nga Arqipeshkvi Shkodër-
Pult, Imzot Angelo Massafara, vendosi ta 
organizojë këtë aktivitet në teatrin “Migjeni”, duke 
e zgjerur programin dhe duke rritur numrin e 
pjesëmarrësve.

Gja t ë  kësa j  pe r iudhe  më  shumë  se 
njëzetvjeçare, çdo fillim viti, këngët, vallet tona të 
bukura si dhe elemente tjera artistike, të 
i n t e r p r e t u a r a  n g a  d j e m t ë  d h e  v a j z a t  e 
mrekullueshëm të qytetit tonë, e kanë shoqëruar 
dhe zbukuruar këtë ditë simbolike. Por, më tepër se 
kushdo e ka zbukuruar prania, pothuaj e 
vazhdueshme, e drejtuesve të tre komuniteteve 
fetare në Shkodër, si dhe atyre vendor, të cilët si në 
asnjë vend tjetër të botës, janë bërë së bashku, si një 
model unik paqeje dhe bashkëpunimi, duke 
shpalosur edhe me këtë rast, një traditë të shkëlqyer, 
si dhe duke marrë dhe përcjellë, mesazhe paqeje 

dhe bashkëpunimi edhe për besimtarët dhe për 
banorët e Shkodrës dhe të gjithë Shqipërisë.

Por pas gjithë këtyre viteve të realizimit me 
sukses të këtij aktiviteti të veçantë, vendosëm të 
tentojmë një format tjetër për kremtimin e kësaj 
dite. Menduam ta realizojmë, në formën e një 
bashkëbisedimi të hapur, me praninë e një publiku 
më të reduktuar në numër por më përfaqësues, 
drejtuar nga një moderator profesionist , 
transmetuar direkt nga mediat lokale dhe qendrore. 
Këtë vit mesazhi i Shenjtërisë se Tij Papa 
Françesku, titullohej “Askush nuk mund të 
shpëtohet i vetëm - t'ia nisim përsëri nga covid-19 
për të përvijuar së bashku shtigje paqeje”.  Tema në 

vetvete grishte për pjesëmarrje të institucionet dhe 
autoritetet, fetare dhe civile. Dhe pikërisht për këtë 
ftuam drejtuesit kombëtar  të komuniteteve fetare, 
gjë që u bë e mundur falë bashkëpunimit të 
shkëlqyer me Këshillin Nderfetarë Kombëtarë, 
nëpërmjet Sekretarit Përgjithshëm të këtij Këshilli, 
z. Genti Kruja. Dhe konkretisht pranuan ftesën dhe 
u bënë pjesë e panelit: Imzot Angelo Massafra, 
Arqipeshkëv Shkodër-Pult si dhe Kryetar i 
Konferencës Ipeshkvnore të Shqipërisë, Hirësia e 
Tij,  Dede Edmond Brahimaj – Kryetar i 
Kryegjyshatës Botërore Bektashiane, Z. Dorian 
Demetja, Drejtor i Kulturës dhe Anëtar i Kryesisë 

Në fund z. Genti Kruja, bëri një paraqitje të 
zgjeruar, shoqëruar me pamje, të aktivitetit të 
Këshillit Ndërfetar i cili ka qenë dhe mbetet një 
model suksesi, kontributi dhe bashkëpunimi të 
komuniteteve fetare në Shqipëri.

Luigj Mila

Me pas, moderatori vazhdoi me pyetjet 
drejtuar penalistëve të cilët shpjeguan qasjen e tyre 
si komunitete dhe institucione për problematikat që 
Ati i Shenjtë nënvizonte, duke theksuar faktin se 
vetëm duke bashkëpunuar seriozisht dhe sinqerisht 
mund të zgjidhen problemet e shumta që ka 
shoqëria jonë në kohët që po kalojmë, nxitur edhe 
nga mesazhi i sivjetshëm Papa Françeskut: 
“Askush nuk mund të shpëtohet i vetëm”.

së Komunitetin Mysliman të Shqipërisë, At' 
Nikolla Petani – Famullitar i Famullisë Ortodokse 
të Shkodrës, Pastor Agustin Bushgjokaj - 
Vëllazëria Ungjillore e Shqipërisë, Prof. Asoc. Dr. 
Genti Kruja, Sekretar i Përgjithshëm i Këshillit 
Ndërfetar Kombëtarë, Z. Bardh Spahia - Kryetar i 
Bashkisë Shkodër si dhe Z. Ndue Molla, 
përfaqësues i Prefekturës së Qarkut Shkodër. 

Takimi u realizua më 7 janar 2023 në Kinema 
Millennium, moderuar nga gazetari i njohur z. 
Engjëll Ndocaj dhe u transmetuar direkt përmes 
valëve të TVSH Shkodra.
Çdo gjë filloi me një dokumentar përgatitur me 
profesionalizëm nga gazetari Ergys Kavaja ku 
integroheshin me mjeshtëri mesazhi Papa 
Françeskut dhe videot që ilustronin problematikat 

që Ati i Shenjtë trajtonte në mesazhin e Tij. 

KONTRIBUTI YNË I SOLIDARITETIT NJERËZOR

Konferenca Ipeshkvore,  Prot. N. 04/2023/ Tiranë, 17/02/2023

Në fillim të itinerarit tonë të Kreshmës dhe në 
përgjigje të nxitjes që Zoti Jezus do të na drejtojë në 
Ungjillin e të Mërkurës së Përhirë (Mt 6, 1-6), jemi 
të ftuar të bëjmë një gjest të vogël bamirësie për të 
lehtësuar dhimbjen e shkaktuar për kaq shumë 
vëllezër dhe motra midis Turqisë dhe Sirisë nga 
tërmeti shkatërrues i javëve të fundit.

Kontributi ynë i solidaritetit njerëzor sigurisht që 
do të jetë i pasur me merita shpirtërore para Zotit, 
sidomos nëse shoqërohet me qëndrimin bazë që 
duhet të karakterizojë çdo vepër të krishterë të 
mëshirës, domethënë vetëdijen - siç na mëson vetë 
Jezusi - se “çkado bëtë për njërin ndër këta vëllezër 

të mi më të vegjël, e bëtë për mua” (Mt 25, 40).Shumë të dashur, meshtarë, rregulltarë/e 

Zoti Jezus i mbushtë të gjithë me bekimin e tij 
dhe e bëftë të frytshme kohën e shenjtë të 
Kreshmës, të cilën po e fillojmë me bamirësi të bëra 
në emër të tij.

Ipeshkvijtë tuaj

dhe besimtarë të gjithë, Zoti ju dhashë paqe! Të dashur vëllezër dhe motra, të lusim dhe t'ia 
besojmë Zotit shpirtrat e atyre që kanë vdekur; 
lusim për të plagosurit dhe për ata që kanë mbetur 
pa shtepi: solidariteti i botës i ndihmoftë të gjithë.

Prandaj, ju ftojmë që të përgatitni paraprakisht, 
duke njoftuar në Meshën e shenjtë të datës 19 
shkurt, mbledhjen e ofertave që do të bëhet në të 
gjitha bashkësitë e krishtera të dielën e parë të 
Kreshmës, datë 25 shkurt, 2023.

Mbledhja e ofertave për Sirinë dhe Turqinë

Njerëzit reagojnë pas një tërmeti në Antakya në provincën Hatay, Turqi, 20 shkurt 2023. REUTERS/Clodagh Kilcoyne

Frank SHKRELI 
New York

KUVENDI I  ABRIT- MBROJTËS I IDENTITETIT KOMBËTAR

Takim studimor me rastin e 320-vjetorit – Janar 1703, të Kuvendit të Arbrit

Lezhë, Mërçi, 14 janar, 2023

Për të shënuar këtë ngjarje me 
shumë rëndësi për ruajtjen e 
historisë, gjuhës dhe identitetit 
kombëtar të shqiptarëve, Dioqeza 
e Lezhës dhe Bashkia Lezhë, organizuan, me 14 
janar,  pikërisht në ambientet e Kishës së Shën 
Gjonit (në rinovim e sipër) ku është mbajtur 
Kuvendi i Arbrit 320-vite më parë, takimin 
përkujtimor e studimor, nën drejtimin dhe 
udhëheqjen e të palodhurit Dom Nikë Ukgjini dhe 
bashkëpunëtoreve të tij.

Me atë rast, ipeshkvijtë katolikë 
të trojeve shqiptare, pjesëmarrës 
në Kuvendin e Arbrit – shqyrtuan, 
n ë  p ë r g j i t h ë s i  g j e n d j e n  e 
përgj i thshme,  kryes isht ,  të 
mjerueshme të Kishës Katolike në 
ato anë nën sundimin otoman. 
Pë rveç  çësh t j eve  k i sh ta re , 
Kuvendi i Arbrit ka analizuar edhe 
çësht je  të  t jera  me rëndësi 
kombëtare, përfshirë rrezikun që i 
kanosej jo vetëm fesë katolike, por 
edhe gjuhës shqipe dhe me të edhe 
i d e n t i t e t i t  k o m b ë t a r  n ë n 
administratën e egër pushtuese 
otomane, në një situate tejet të 
v ë s h t i r ë  d h e  s f i d u e s e  p ë r 
shqiptarët në trojet e veta. 

Kjo Kishë po rinovohet – ashtu siç janë rindërtuar 
një numër objektesh të tjera kishtare historike në ato 
anë, falë vullnetit, dedikimit dhe vendosmërisë së tij 
personale, fetare e kombëtare të tij dhe ndihmës së 
shumë prej bashkëpunëtoreve të tij, të cilët – në 
mungesë arrogante të ndihmës qeveritare për 

objektet kulturore – shumë prej këtyre patrioteve 
nuk kursejnë asgjë për rindërtimin e këtyre 
objekteve me rëndësi kombëtare historike dhe 
fetare. 

Ishte viti 1703 – më saktësisht – 
13, 14, e 15 Janari i atij viti që në 
Mërçi të Lezhës është organizuar 
Kuvendi Kishtar i Arbrit – ose 
ndryshe Koncili i Kishës Katolike 
në trojet Shqiptare, i thirrur nga 
Papa Klementi i XI – Françesk 
Albani, me origjinë shqiptare. 
Organizimin e këtij Kuvendi me 
rëndësi të madhe kombëtare, Papa 
Klementi ia besoi Kryeipeshkvit të 
Tivarit në atë kohë, Imzot, Vinçenc 
Zmajeviqit. 

Në frymën e bashkëpunimit dhe mirëkuptimit 
mbarëkombëtar të Kuvendit të Arbrit, Janarin e vitit 
1703, ku e kur u mblodhën burrat e dheut për të 
biseduar për fatet e Kombit shihet se për nga 
pjesëmarrja në këtë tubim e studiuesve dhe 
personaliteteve akademike nga të gjitha trojet 
shqiptare dhe nga diaspora, organizatorët duket se 
janë munduar, me të drejtë, t'i japin kësaj ngjarjeje të 
rëndësishme një pamje të karakterit mbarëkombëtar. 
Në kishën e Shën Gjonit ku është mbajtur Kuvendi i 

Me këtë rast përkujtimor, të Kuvendit të Arbrit në 

Mërçi të Lezhës u promovua edhe relacioni i autorit 
të punimeve të Kuvendit të Arbrit, delegatit të Papa 
Albanit, Imzot Vinçenc Zmajeviq, për gjendjen e 
Shqipërisë në vitet (1702-1703)  i botuar tani në 
gjuhen shqipe, nga AIbanisches (Albanishes) 
Institut, St. Gallen dhe shtëpia botuese, Faik Konica 
Prishtinë. Tubimi i javës së kaluar në Lezhë, shënoi 
gjithashtu edhe fillimin e Vitit Jubilar të 320-vjetorit 
të Kuvendit të Arbrit, me premtimin për tu takuar 
gjatë këtij viti për ngjarje të tjera, në kujtim të këtij 
përvjetori jubilar.

Në tubimin, me rastin e 320-vjetorit të Kuvendit 
të Arbrit, folën një numër studiuesish e historianësh, 
por, si pasqyrim të punimeve të tubimit,  foli edhe 
Dom Nikë Ukgjini, drejtuesi dhe udhëheqësi i 
projektit të madh të rinovimit të Kishës së Arbrit, ku 
320-vite (14, 15 e 16 Janar, 1703) më parë u mbajte 
Kuvendi i Arbrit. Në fjalën e tij, Dom Nik Ukgjini 
tha se kjo datë është një themel i rëndësishëm për 
mbrojtjen dhe ruajtjen e identitetit shqiptar., duke 
dhënë një historik të shkurtër të Kishës së Arbrit, ku 
320-viet më parë u mbajt Kuvendi i Arbrit.

Fjala përshëndetës nga dom Nika

Kuvendi apo Koncili kishtar i Arbërit që u mbajt 
në Kishën e Shën Gjonit të Merqisë, nën drejtimin e 
Imzot Vinçenc Zmajeviqit, kur ai kishte vetëm 31 

Arbrit më 1703 – ndoshta më i rëndësishmi në 
historinë e shqiptarëve, pas Besëlidhjes së Lezhës 
nën drejtimin e Kryetrimit të Kombit, Gjergj 
Kastriotit -Skenderbe – ishin mbledhur klerikët nga 
dioqezat e Lezhës, Shkodrës e Tivarit. Morën pjesë 
gjithashtu edhe studiues, akademikë dhe mysafirë të 
ftuar nga mbarë trojet shqiptare, të ardhur nga 
Shkupi, Prishtina, Ulqini, Tivari, Tirana e Shkodra, 
në shenjë nderimi dhe respekti për Kuvendin 
historik të Arbrit, por edhe për rëndësinë që ka edhe 
sot --jo vetëm fetare, por edhe atdhetare e kulturore, 
për mbarë Kombin shqiptar – edhe si shembull i 
ruajtjes së gjuhës dhe identitetin kombëtar të 
shqiptarëve, anë e mbanë trojeve të veta. 
Organizuesit e kësaj ngjarjeje me rëndësi historike, 
fetaro-kulturore, falënderuan edhe kontribuesit nga 
vendi dhe jashtë vendit -- pa ndihmën financiare të 
cilëve – do ishte pothuaj i pamundur rindërtimi dhe 
meremetimi i Kishës së Arbrit dhe ambienteve për 
rreth. Është meritë e tyre dhe udhëheqësit të 
punimeve të meremetimit, Dom Nikë Ukgjinit, që 
sipas fotografive që kam parë, ky objekt historik, 
çdo ditë e më shumë, po merr shkëlqimin e vet të 
merituar e të munguar për shumë dekada me radhë. 
U lumtë këtyre burrave të dheut, të kohërave tona, të 
cilët kanë marrë përsipër përgjegjësi për ruajtjen dhe 
meremetimin e objekteve kombëtare, që në një shtet 
normal, janë përgjegjësi të qeverisë e të shtetit.

Të nderuar pjesëmarrës,

19. Janar, 2023

Duke qenë të bindur se çdo aset të Trashëgimisë 
tonë Kulturore Kombëtare, përfaqësojnë vertebrat e 
shtyllës kurrizore të identitetit tonë kombëtar, dhe që 
kjo pjesë e historisë sonë të marrë edhe më tepër jetë, 
një grup vullnetmirësh me ide e financime arritëm 
gjatë vitit 2022, të ia shtojmë dinjitetin këtij objekti 
duke rindërtuar e meremetuar, por dhe duke shtuar 
gjerat të nevojshme, në Kishë dhe ambientin për 
rreth e qark.

Duke falënderuar te gjithë kontribuuesit 
financiarë nga brenda dhe diaspora deri tani kemi 
arritur për ta përmbyllur fazën e parë të rindërtimit, 
me shpresë se do i gjejmë mundësitë për përmbyllur 
deri në fund projektin e hartuar. 

New York, 

Me ardhjen e demokracisë në mars të viti 1991, 
Kisha Katolike si pjesë e këtyre vuajtjeve të këtij 
populli, me këtë rast filloi edhe ajo ringjalljen e saj. 
Meshtarët, përpos punës intensive baritore, ju desh 
të merreshin edhe më ringritjen e mureve të rrënuara 
të disa objekteve të kultit. Kështu ndodhi edhe me 
Kishën legjendare të Kuvendit të Arbrit, e cila gjatë 
kohës se komunizmit kishte degraduar tepër, 
prandaj u pa e nevojshme ndërhyrja restauruese e 
cila ndodhi në mënyrë serioze por dhe modeste vitin 
1996. 

Gazeta Dielli, 

Sulltanati i Stambollit duke reflektuar thellë, 
kuptoi se Kuvendi i Arbrit ishte një veprimtari sa 
kombëtare aq ndërkombëtare, një nga ngjarjet me të 
mëdha ballkanike, ishte konkretisht një reagim 
strategjik i Evropës Perëndimore ndaj Shqipërisë, 
prandaj në vitet në vazhdim, ky objekt legjendarë, do 
pësonte dëmtime, rrënime të shumta si dhe ringritje. 
Do përmendim këtu dëmtimet goditëse e të parat që 
kishin ndodhur gjatë rivalitetit në mes Karamahmud 
Pashë Bushatliut dhe Mehmet Pashë Çaushollit 
besnikut të sulltanit, gatë viteve 1785-1796, e ky 
ipeshkvi Mikel Kryziu në vitin 1789, thotë se Kisha 
është aq e prishur sa duket se do të rrënohet në mos 
sot o nesër dhe mezi qëndron në këmbë. Po kështu 
dëmtime te kësaj natyre shënohet sa ka pasur edhe në 
vitet në vazhdimësi. Ajo e fundit ka ndodhur nga 
esadistët shqiptarë në vitin 1915 dhe me pas gjatë 
diktaturës së egër komuniste, e cila e dominoj për 45 
vite tokën e Arbrit.

Me ketër rast të 320 vjetorit te Kuvendit të Arbrit, 
gjej rastin ti falënderoj edhe atyre që na shtuan 
madhështinë e kësaj feste duke na mundësuar 
promovimin e relacionit të Imzot Zmajeviqit në 
gjuhën shqipe e i cili si vend takimi historik e kishte 
pikërisht në Kishën e Mërqisë ku sot jemi bashkuar.

Nisur nga ajo se çfarë është shkruar për Kuvendin 
e Arbrit, mund te themi se në ketë ambientin ku 
gjendemi, u vendos një gur i rëndësishëm themeli 
për mbrojtën dhe ruajtjen e identitetit kombëtar dhe 
fetar të arbërve përballë zgjedhës së rëndë të robërisë 
nën turqit osmanë dhe depërtimit të dhunshëm të 
islamizmit, i cili kishte arritur fazën e tij kulmore në 
fund të shek. XVII e fillim të shek. XVIII.

vjeç, ishte me rëndësi të jashtëzakonshme për fatet e 
Kishës katolike në trojet shqiptare, të gjuhës shqipe 
e të identitetin etnik të kombit shqiptar. Ishte data 14 
janar e Kuvendi do të vijonte edhe më 15 e 16 janar 
1703, kur në përfundim të punimeve, barite e të 
gjitha trojeve të Kishës Katolike, si dhe delegatë të 
tjerë, nënshkruan dekretet e Koncilit të Arbnit, te 
cilat u botuan në latinisht e shqip ne vitin 1706, nga 
Imzot Zmajeviqi e ku përmes së cilës shihet qartë se 
kleri katolik shqiptar, përkundrejt torturave nga 
pushtuesit, i qëndroi pranë në gaz e në vaj, popullit të 
vet dhe i parapriu rilindjes së tij kombëtare. 

Imzot Zmajeviqi i nxitur nga Papa Françesk 
Albani, u kujtoi të gjithë ipeshkvijve pjesëmarrës të 
Kuvendit të Arbërit detyrën që të kujdesën me të 
gjitha forcat për ringjalljen e jetës fetare të popullit, e 
të punojnë për përtëritjen dhe rritjen e klerit si dhe 
për lirinë fetare të kultit e të popullit. 



PËRKUJTIM I KUVENDIT TË ARBRIT

Dioqeza e Lezhës dhe Bashkia Lezhë, shënuan vitin 
jubilar të 320-vjetorit të Kuvendit të Arbenit, mbajtur me 
14 e 15 janar të vitit 1703, në Mërqi të Lezhës me kërkesën 
e Papës Klementit XI Albani dhe prezencën e delegatit të 
tij, Vinçenc Zmajeviqit. 
Në përkujtim të kësaj ngjarje të rëndësishme kishtare e 
kombëtare, për ruajtjen e identitetit shpirtëror e kombëtar, 
morën pjesë studiues e historianë nga të gjitha trevat 
shqiptare, autoritete kishtare e shoqërore dhe banorë të 
zonës.
Në fjalën përshëndetës, dom Nikë Ukgjini, në cilësinë e 
organizatorit të këtij eventi, nder tjera u shpreh se: “Në 
ketë Kishë ku sot gjendemi, në përfundim të punimeve të 
Kuvendit u nënshkrua dekreti, nga të gjithë ipeshkvijtë dhe 
delegat të pranishëm, ku kërkohej nga të gjithë, që të 
kujdesën me të gjitha forcat për ringjalljen e jetës fetare të 
popullit, e të punojnë për përtëritjen dhe rritjen e klerit si 
dhe për lirinë fetare të kultit e të popullit” Ndër vendimet 

kryesore ishin hapja e shkollave dhe botimet ne gjuhën 
shqipe, të cilat u zbatuan përgjatë shekujve të XVIII dhe 
XIX. Ndërsa kryebashkiaku i Lezhës, Pjerin Ndreu u 
shpreh i kënaqur për zhvillimin e punimeve rinovuese dhe 
ndërtuese të bëra në ketë objekt, nga muaj i majit deri në 
dhjetor 2022, nen udhëheqjen e dom Nikës. Historiani i 
njohur, Pëllumb Xhufi vlerëson se është ngjarje e madhe 
për historinë e vendit. “Këtu është shkruar një nga faqet më 
të rëndësishme të historisë së kombit”, tha ai. Në vazhdim 
folën edhe Mark Palnikaj dhe studiuesi Nail Draga nga 
Ulqini.  Pjesë e veprimtarisë ishte dhe promovimi i 
relacionit të Imzot Vinçens Zmajeviç, për gjendjen në 
Shqipëri në vitin 1702-03, botuar për të paren herë në 
gjuhen shqipe nga AIbanisches (Albanishes) Institut, St. 
Gallen dhe shtëpia botuese, Faik Konica Prishtinë. Tubimi 
shënoi fillimin e Vitit Jubilar të 320-vjetorit të Kuvendit të 
Arbrit.

Viti jubilar i 320 vjetorit të Kuvendit të Arbenit
Lezhë, Mërqi, 14 janar, 2023



Parapagimi vjetor 600 lekë  

Sheshi “Gjon Pali II”

